
ТАРКИБИЙ ИСЛО²ОТЛАРНИ АМАЛГА ОШИРИШДА 
ЭКСПЕРТЛИК КªМАГИ САМАРАДОРЛИГИНИ ТАЪМИНЛАШГА ДОИР 

¯ªШИМЧА ЧОРА-ТАДБИРЛАР ТªFРИСИДА

Ўзбекистон Республикаси Президентининг
Қ А Р О Р И 

БАНКЛАРНИНГ 
ИНВЕСТИЦИЯЛАР ВА БИЗНЕСНИ 

¯ªЛЛАБ-¯УВВАТЛАШ БОРАСИДАГИ 
ФАОЛИЯТИ КªРИБ ЧИ¯ИЛДИ

Давоми 3-бетда Давоми 3-бетда

Давоми 4-бетда

Ўзбекистон ва Россия 
ҳамкорлиги кундан кунга 
ривожланиб бормоқда. 
Жорий йилнинг 4 ойи 
давомида ўзаро савдо 
айланмаси 3,844 миллиард 
долларга етди. Бу аввалги 
йилнинг шу даврига 
қиёсланганда икки ҳисса 
кўп. Бугунги кунда Россия 
билан ҳамкорликда  
3 мингдан ортиқ қўшма 
корхона фаолият 
кўрсатмоқда.

Ўз навбатида, саховатли заминимизда етиштирилаётган 
қишлоқ хўжалиги маҳсулотларининг асосий қисми Россия 
бозорларига экспорт қилинмоқда. Шунингдек, тўқимачилик, 
пахта, ипак ва бошқа саноат маҳсулотларимизга бўлган талаб 
ҳам юқори.

Фарғона вилоятида ҳам Россия ишбилармонлари, йирик 
ишлаб чиқариш корхона ва компаниялари билан ўзаро ман-
фаатли ҳамкорлик алоқалари янги босқичга чиқди. Бу азалий 
дўстлик ва биродарлик ришталарини янада мустаҳкамлаш, 
савдо-сотиқ ҳамда туризм йўналишларини кенгайтириш им-
конини бермоқда.

Вилоят ҳокими Хайрулло Бозоров бошчилигидаги вилоят 
расмийлари ва ишбилармонларидан иборат делегация Бош-
қирдистон Республикаси ҳамда Свердловск вилоятида бўлиб, 
иқтисодиёт, фан-таълим, туризм йўналишларида истиқболли 
лойиҳалар юзасидан ҳамкорлик алоқаларини йўлга қўйди. 

Таҳлил

ªЗБЕКИСТОННИНГ СУВЕРЕН 
ХАЛ¯АРО ОБЛИГАЦИЯЛАРИ 
ФОЙДА ҚАНДАЙ МАҚСАДЛАРДА 

ИШЛАТИЛМОҚДА?

Иқтисодиёт ва молия вазирлиги мута-
саддиларининг  АҚШ, Буюк Британия, 
Германия, Дания ва Бирлашган Араб 
Амирликлари каби давлатлар инвестор-
лари билан видеоконференция шакли-
да ўтказилган учрашувида  Ўзбекистон 
миллий валютада суверен халқаро обли-
гациялар жойлаштириш бўйича буюрт-
малар қабул қилиши билдирилди. Ўз 
навбатида, халқаро инвесторлар мазкур 
ташаббусни олқишлаб, дунёда давом 
этаётган мураккаб вазиятга қарамай, Ўз-
бекистонда макроиқтисодий барқарор-
лик сақланаётгани, хусусийлаштириш ва 

бошқа таркибий ислоҳотлар амалий жи-
ҳатдан жадаллашганини ижобий баҳола-
ди. Онлайн учрашувда Ўзбекистоннинг 
суверен халқаро облигацияларини сотиб 
олиш учун жами 5,5 миллиард доллар-
лик буюртмалар келиб тушгани эъти-
борга молик. Яъни АҚШ долларидаги 
(7 йиллик) облигацияларга 3 миллиард 
доллар, евродаги (3 йиллик) облигация-
ларга 2 миллиард евро, сўмдаги (3 йил-
лик) облигацияларга 4 триллион сўмлик 
буюртма берилган.

ЖА²ОН БОЗОРИГА ЙªЛ 
Ўтган йилнинг декабрь ойида юртимизда фаолият 

юритаётган бир нечта тўқимачилик корхонаси WRAP (Worldwide 
Responsible Accredited Production) халқаро ижтимоий сертификатини 

қўлга киритгани хусусидаги хабарлар тарқалганди. 
Воқеанинг аҳамияти шундаки, бундай сертификати бор 

корхона дунёнинг йирик истеъмол бозорларидан бири — 
АҚШ (бир йилда қарийб 100 миллиард долларлик тўқи-
мачилик маҳсулотлари импорт қилади) бозорига бемалол 
сотиш имконига эга бўлади. Шунинг учун ҳам соҳа вакил-
лари WRAP сертификатини АҚШ бозорига кириш чипта-
сига қиёслайди. Шундан келиб чиқиб айтганда, рақобат ва 
истеъмол маданияти тобора юқорилаб бораётган ҳозирги 
пайтда ўзбекистонлик ишлаб чиқарувчилар халқаро доира-
га дадил кириб бораётгани диққатга сазовордир. 

Статистика агентлиги маълумотларига кўра, Ўзбекис-

тон 2024 йилнинг ўтган тўрт ойида қиймати 1 миллиард 
АҚШ долларилик тўқимачилик маҳсулотлари экспорт 
қилган. Бу кўрсаткич умумий экспортнинг 11,9 фоизини, 
экспорт қилинган маҳсулотлар таркибида тайёр кийим-ке-
чаклар улуши эса 37,3 фоизни  ташкил этган. Ўзбек тўқи-
мачилик маҳсулотлари айни пайтда дунёнинг 60 дан зиёд 
давлатига сотилмоқда. Энди биз харидор ва бозорни тан-
лаш даражасига етяпмиз. Ўзбек тадбиркорлари, ўзбек маҳ-
сулотлари дунё бозорида муносиб ўрин эгаллаяпти.  

“Ўзбекистон — 2030” стратегиясида 
белгиланган мақсадларга эришиш йўлида 
кенг кўламли таркибий ислоҳотларни ўз 
вақтида ва сифатли амалга ошириш учун 
хорижий экспертлар кўмагининг муво-
фиқлигини ва таъсирчанлигини таъмин-
лаш мақсадида:

1. Давлат органлари ва ташкилотла-
ри таркибий ислоҳотларни самарали 
амалга ошириш учун малакали хорижий 
консультант ва экспертларни, шу жумла-
дан, халқаро молия институтлари ва хо-
рижий ҳукумат молия ташкилотларини 
ҳамда консалтинг компанияларини (ке-
йинги ўринларда — хорижий консультант 
ва экспертлар) ўз маблағлари ёки бюджет 
маблағлари ҳисобидан жалб этиш ҳуқу-
қига эга эканлиги маълумот учун қабул 
қилинсин.

2. Давлат органлари ва ташкилотла-
ри (кейинги ўринларда — буюртмачи 
ташкилот) томонидан хорижий кон-
сультант ва экспертларни жалб этиш 
жараёнини мувофиқлаштирувчи орган 
этиб Стратегик ислоҳотлар агентли-
ги белгилансин.

3. Шундай тартиб ўрнатилсинки, унга 
кўра:

а) хорижий консультант ва экспертлар 
улар билан буюртмачи ташкилот ҳамда 
Стратегик ислоҳотлар агентлиги ўртаси-
да тузиладиган уч томонлама шартнома 
асосида жалб қилинади. Бунда:

хорижий консультант ва экспертлар 
билан шартнома бир йилгача бўлган муд-
датга тузилади ва ушбу муддат кейинча-
лик узайтирилиши мумкин;

шартномада хорижий консультант ва 
экспертлар томонидан амалга ошири-
лиши лозим бўлган вазифалар (техник 

Мамлакатимизда инвестиция жараён-
лари фаол, иқтисодий лойиҳалар талай. 
Шунга мос равишда банкларнинг бундаги 
иштироки ортиб, инвестицион фаолияти 
кенгайиб бормоқда.

Тақдимотда “Асакабанк” ва Бизнесни 
ривожлантириш банкининг шу борадаги 
жорий йилги режалари кўриб чиқилди.

Хусусан, “Асакабанк” бу йил лойиҳа-
ларга 2,1 миллиард доллар жалб қилиб, 
уларни тўлиқ ўзлаштиришни мақсад қилиб 
қўйган. Бундан ташқари, фармацевтика ва 
автомобиль саноатида жами 3 миллиард 
долларлик лойиҳалар шакллантирилган.

Шунингдек, “Асакабанк” иштирокида 
285 минг аҳолининг бизнес ташаббусла-
рини қўллаб-қувватлаш орқали уларнинг 
тадбиркорлик фаолиятини йўлга қўйиш 
мўлжалланган.

Бизнесни ривожлантириш банкининг 
тақдимотига кўра, 2024 йилда тадбиркор-
ларни қўллаб-қувватлаш дастурлари ва ин-
вестиция лойиҳаларига жами 1,5 миллиард 
доллар жалб қилинади. Шундан 225 мил-
лион доллари халқаро молия институтла-
ридан олиб келинади. Ушбу маблағларни 
ўзлаштириш орқали йил якунигача жами 
47 мингдан ортиқ микролойиҳалар амалга 
оширилади.

Шунингдек, аҳолининг бизнес ғояла-
рини молиялаштириш орқали 380 мингта 
ўзини ўзи банд қилган шахслар ва якка 
тартибдаги тадбиркорлар фаолиятини 
йўлга қўйиш режалаштирилган. Банкнинг 

 ўқитиш дастурлари билан 70 мингдан ор-
тиқ аҳолини қамраб олиш белгиланган.

Давлатимизнинг фаол ташқи сиёсати 
натижасида ҳамкор мамлакатлар ва халқа-
ро тузилмалар билан кўплаб келишувларга 
эришилган. Жумладан, “Асакабанк” ишти-
рокида 772 миллион долларлик 87 та, Биз-
несни ривожлантириш банки томонидан 
485 миллион долларлик 45 та инвестиция 
лойиҳаси амалга оширилади.

Тақдимотда ушбу муҳим лойиҳаларнинг 
бориши ҳақида ҳам ахборот берилди.

Давлатимиз раҳбари банклар барча 
мижозлари билан манзилли ишлаб, лойи-
ҳанинг ҳар бир босқичида кўмаклашиши 
зарурлигини, бунинг натижаси янги иш 
ўринлари яратилиши ва маҳаллаларда кам-
бағалликнинг қисқаришида ўз ифодасини 
топиши кераклигини таъкидлади.

Банклар ўз ишини янгича ташкил қи-
либ, фақат кредит ажратадиган марказ эмас, 
балки ўзи истиқболли лойиҳаларни амалга 
оширадиган ва уларни тайёр бизнес сифати-
да тадбиркорларга тақдим этадиган замона-
вий инвестиция-тижорат тузилмасига айла-
ниши мақсадга мувофиқлиги қайд этилди.

Тақдимотда кичик ва ўрта бизнесни қўл-
лаб-қувватлаш жараёнларини рақамлаш-
тириш ва уларнинг шаффофлигини янада 
ошириш, замонавий дастурий ечимлар ва 
инновацияларни жорий қилиш билан боғ-
лиқ масалалар ҳам кўриб чиқилди.

ЎзА 

Президент Шавкат Мирзиёев 29 май куни 
“Асакабанк” ва Бизнесни ривожлантириш 

банкининг инвестиция фаолияти ҳамда кичик ва 
ўрта бизнесни қўллаб-қувватлашга оид тақдимоти 

билан танишди.

топшириқ шаклида) ҳамда эришилади-
ган индивидуал мақсадли кўрсаткичлар 
(KPI) акс эттирилади;

буюртмачи ташкилот ҳар ой хорижий 
консультант ва экспертлар томонидан 
амалга оширилган ишлар ва кўрсатил-
ган хизматлар тўғрисида далолатнома 
тузади. Бунда хорижий консультант ва 
экспертлар томонидан жами амалга оши-
рилган ишлар ва кўрсатилган хизматлар 
тўғрисида якуний далолатнома Страте-
гик ислоҳотлар агентлиги билан келишил-
ган ҳолда имзоланади;

б) хорижий консультант ва экспертлар 
қуйидаги асосий талабларга мувофиқ 
бўлиши лозим:

иқтисодиёт, ижтимоий соҳа ва бошқа 
аҳамиятга эга бўлган йўналишларни ис-
лоҳ қилиш бўйича билим, малака ва 
зарур кўникмаларга эга бўлиши;

нуфузли халқаро ташкилотлар ёки хо-
рижий давлатларнинг илғор корхона ва 
ташкилотларида иш тажрибасига эга 
бўлиши;

хорижий тилларни (инглиз, рус ва 
бошқалар) зарур даражада билиши.

Бунда буюртмачи ташкилот томони-
дан хорижий консультант ва экспертларга 
нисбатан қўшимча талаблар белгиланиши 
мумкин;

в) буюртмачи ташкилот томонидан 
хорижий консультант ва экспертларни 
жалб қилиш қонунчиликда белгиланган 
харид қилиш тартиб-таомилларига 
мувофиқ амалга оширилади, Ўзбекистон 
Республикаси Президентининг 2024 йил 
4 мартдаги “Ўзбекистон — 2030” страте-
гиясида белгиланган асосий йўналишлар 
бўйича ислоҳотларни амалга ошириш-
нинг 2024 йилдаги устувор чора-тадбир-

лари  тўғрисида”ги ПҚ—109-сон қарорида 
белгиланган чора-тадбирлар режасини 
амалга оширишга жалб қилинаётган хо-
рижий консультант ва экспертлар бундан 
мустасно;

г) хорижий консультант ва экспертлар 
томонидан амалга оширилган ишлар ва 
кўрсатилган хизматлар ҳар ойда буюрт-
мачи ташкилот томонидан оммавий ах-
борот воситалари, ижтимоий тармоқлар 
ва ўзининг расмий веб-сайтида ёритиб 
борилади, улар иштирокида жорий маса-
лаларни муҳокама қилиш ва ҳал қилиш-
нинг мақбул йўлларини аниқлаш учун 
мунтазам равишда учрашувлар ташкил 
қилинади ҳамда тегишли таклифлар 
тайёрланади;

д) хорижий консультант ва эксперт-
ларни давлат фуқаролик хизмати лаво-
зимларига тайинлаш ва лавозимидан озод 
қилиш давлат фуқаролик хизмати тўғ-
рисидаги қонунчиликка мувофиқ амалга 
оширилади.

4. Стратегик ислоҳотлар агентлиги 
(Б.Рахматов):

Ҳисоб палатаси (А.Бобоев) билан бир-
галикда бир ой муддатда давлат органла-
ри ва ташкилотлари билан хорижий кон-
сультант ва экспертлар ўртасида тузилган 
шартномаларни қайта кўриб чиқсин, 
уларни мазкур қарор талабларига асосан 
ўзгартириш (бекор қилиш) бўйича так-
лиф киритсин;

Рақамли технологиялар вазирлиги 
(Ш.Шерматов) билан биргаликда 2024 
йил 1 июлга қадар хорижий консуль-
тант ва экспертларнинг ягона электрон 
реестрини шакллантирсин ва унинг 
мунтазам равишда янгилаб борилишини 
таъминласин;

икки ҳафта муддатда хорижий консуль-
тант ва экспертлар билан янги тартибда 
тузиладиган шартноманинг намунасини 
ишлаб чиқсин ҳамда вазирлик ва идора-
ларга тақдим қилсин;

мазкур қарор талаблари юзасидан ва-
зирлик ва идораларга мунтазам равишда 
тушунтириш ишларини олиб борсин.

5. Таркибий ислоҳотларни самара-
ли амалга ошириш учун хорижий кон-
сультант ва экспертларни жалб қилиш 
тартиби тўғрисидаги низом иловага му-
вофиқ тасдиқлансин.

Бунда халқаро молия институтлари 
ва хорижий ҳукумат молия ташкилотла-
ри иштирокидаги лойиҳаларни амалга 
ошириш учун хорижий консультант ва 
экспертларни жалб этиш тегишли таш-
килотларнинг қоида ва талабларига 
мувофиқ амалга оширилади.

6. Мазкур қарорнинг ижросини на-
зорат қилиш Ўзбекистон Республикаси 
Бош вазири А.Н.Арипов ҳамда Ўзбе-
кистон Республикаси Президентининг 
маслаҳатчиси Б.М.Мавлонов зиммасига 
юклансин.

Ўзбекистон Республикаси 
         Президенти                 Ш. МИРЗИЁЕВ
Тошкент шаҳри,
2024 йил 29 май

Фарғоналик тадбиркор-деҳқонлар Бошқирдистон ҳудудида қишлоқ хўжалиги 
маҳсулотлари етиштириш ҳамда чорвачилик лойиҳаларини амалга оширади

Унда фарғоналик тадбиркор-деҳқонлар қишлоқ хўжалиги маҳсулотлари 
етиштириш ҳамда чорвачилик лойиҳаларини амалга оширади

10 МИНГ ГЕКТАРГАЧА ЕР АЖРАТИЛАДИ
Бош¿ирдистон ³удудида

Жорий йилнинг 21 май куни Ўзбекистон томонидан 
умумий қиймати қарийб 1,5 миллиард АҚШ долларига тенг 

навбатдаги суверен халқаро облигациялар илк бор  
3 валютада жаҳон молия бозорларига жойлаштирилди. 

Тараққиёт мезонлари

Уни бутун дунёга 
тарғиб этишнинг 

муҳим босқичи бошланди

МИЛЛИЙ ТУРИЗМ

6

Ҳамкорлик истиқболлари



2024 йил 30 май, 105-сон

Муайян мақсад йўлида катта марра олингани, унга етиш бўйича зарур вазифалар 
белгилангани билан иш битмайди. Аксинча, қулай тадбиркорлик ва инвестиция 

муҳитини яратиш, яъни ишбилармонларнинг мулк ҳуқуқини мустаҳкамлаш, солиқ 
сиёсатини ислоҳ қилиш каби комплекс жараённи тақозо этади.

ЗАВ¯ЛИ МАНЗИЛ — МАЗМУНЛИ ТАЪТИЛ

Ҳозирги вақтда ҳудудлардаги ёзги дам 
олиш масканларида барча имконият ва ша-
роитларни яратишга алоҳида эътибор қара-
тилган ҳамда масъул ташкилотлар томони-
дан чора-тадбирлар режаси ишлаб чиқилиб, 
ижроси таъминланмоқда.

Президентимизнинг 2022 йил 18 
ноябрдаги “Болаларнинг дам олишлари-
ни тизимли ташкил этиш ва соғломлаш-
тириш ишларини янада такомиллашти-
ришга доир қўшимча чора-тадбирлар 
тўғрисида”ги қарорига кўра, Ўзбекистон 
касаба уюшмалари федерацияси тизими-
да Болаларни соғломлаштириш ва аҳоли 
саломатлигини тиклашга кўмаклашиш 
жамғармаси ҳамда Болаларнинг дам оли-
шини ва соғломлаштирилишини ташкил 
этиш департаменти тузилган эди. Депар-
таментнинг ҳудудий бошқармалари томо-
нидан бу йилги мавсумга катта тайёргар-
лик кўрилди.

Бугунги кунда 370 дан ортиқ ҳужжатдан 
иборат мустаҳкам шартномавий-ҳуқуқий 
база Ўзбекистон ва Россия халқлари та-
раққиёти ҳамда фаровонлиги йўлида ўза-
ро манфаатли ва кўп қиррали шерикликни 
янада чуқурлаштириш учун мустаҳкам 
асос бўлаётир. 

Олий даражадаги алоқалар давлатлар ўр-
тасидаги икки томонлама ҳамкорликни кен-
гайтиришга қўшимча туртки бўлиб, кейин-
ги пайтларда рўй бераётган муҳим воқеа ва 
тадбирлар занжирига мантиқан мос келади.

Ўзбекистон Россиянинг МДҲ мамла-
катлари билан товар айланмасида ижобий 
динамика билан тахминан тўртинчи ўрин-
ни эгалласа, Россия Ўзбекистоннинг йирик 
савдо ҳамкорларидан биридир. Айниқса, 
икки давлат ҳудудлари ва ишбилармон 
доиралари ўртасидаги амалий ҳамкорлик 
кенгайиб бораётгани эътиборга молик. 

Ўзбекистон — Россия ҳамкорлиги, ху-
сусан, савдо-иқтисодий ва сармоявий со-
ҳаларда сифат жиҳатидан юқори босқичга 
кўтарилмоқда. Жумладан, савдо айланмаси 
ва лойиҳалар сони муттасил ошиб, корхо-
налар ва ҳудудлар ўртасидаги ўзаро ҳам-
корлик фаоллашди.

Мамлакатлар етакчиларининг сиёсий 
иродаси ва биргаликдаги саъй-ҳаракати 
туфайли Ўзбекистон — Россия муносабат-
лари барча соҳа ва йўналишда мисли кў-
рилмаган даражага кўтарилди, десак айни 
ҳақиқатни айтган бўламиз. 

Халқларимиз ўртасидаги тарихий ало-
қалар ва маданий боғлиқлик фан, санъат, 
спорт ва сайёҳлик алмашинувлари йил 
сайин ошиб боришига замин яратмоқда. 
Россиялик кўплаб сайёҳлар юртимизнинг 
тарихий масканлари, сўлим гўшаларига 
ташриф буюряпти. Бу жиҳат уларнинг қа-
димий тарихимиз, бой маданиятимиз, хал-
қимизнинг урф-одатлари ва турмуш тарзи-
га улкан қизиқишидан далолат беради.  

Давлатларимиз ўртасидаги парламент-
лараро алоқалар ҳам изчил ривожланиб 
бораётир. Бу муносабатлар икки мамлакат 
парламентлари вакиллари ташрифлари 
орқали янада мустаҳкамланмоқда. Хусу-
сан, Ўзбекистон Олий Мажлиси ва Россия 
Федерал Мажлиси ўртасидаги ҳамкорлик 
юксак даражага чиққан. Парламентлари-
миз томонидан ўзаро муносабатлар изчил 
кенгайтириб борилиши мақсад қилинган. 

Олий Мажлис Қонунчилик палатаси-
да Давлат думаси билан парламентлараро 
ҳамкорлик бўйича гуруҳ тузилган. Давлат 
думасида ҳам Қонунчилик палатаси билан 
алоқаларни ривожлантириш учун алоҳида 
депутатлар гуруҳи мавжуд. Уларнинг мун-
тазам учрашувлари давомида давлатлараро 
муносабатлар кун тартибидаги долзарб ма-
салалардан келиб чиқиб, парламент аъзола-
ри тегишли муҳокамаларни ташкил этади 
ва мавжуд муаммоларни ҳал қилишга қа-
ратилган қонунчилик фаолиятини амалга 
оширади.    

Умуман, Ўзбекистон кейинги пайтларда 
халқаро муҳим тадбирлар ўтказиладиган 
мулоқот майдонига айланиб боряпти, жаҳон 
ҳамжамиятининг диққат марказида турибди. 
Нега ҳозир буларни эслаяпмиз?

Айни пайтда айрим давлатлар ўртасидаги 
ижтимоий-сиёсий қарама-қаршилик тобора 
кучаймоқда. Иқтисодий чеклов чораларидан 
то қуролли тўқнашувларгача бўлган жараён-
ни қамраб олувчи ушбу воқеалар сабаб дунё 
иқтисодиёти катта зарар кўряпти. Мана шун-
дай мураккаб шароитда иқтисодий барқарор-
ликни таъминлаш ҳар бир давлатнинг бирин-
чи галдаги вазифасига айланади. Бу эса, ўз 
навбатида, бир-бирига чамбарчас боғлиқ ма-
салалар — хорижий инвестицияларни ўзлаш-
тириш, давлатларнинг очиқлиги, самарали 
инвестиция сиёсатига бориб тақалади. Чун-
ки, биринчидан, иқтисодий барқарорликни 
таъминлаш табиий равишда хорижий инвес-
тиция киритиш заруратини юзага келтирса, 
иккинчидан, бугунги мураккаб иқтисодий-
сиёсий жараён унга талабни янада оширмоқ-
да. Демак, гап инвестиция ҳақида.

Инвестиция миллий иқтисодиётни ри-
вожлантиришнинг муҳим омилларидан. 
Мамлакатлар иқтисодиётини ривожлан-
тириш тажрибаси самарали инвестиция 
сиёсати миллий иқтисодиётнинг барқарор 
ривожланишини таъминлайдиган зарурий 
шартлардан бири эканини кўрсатяпти. Ана 
шу нуқтаи назардан келиб чиқиб, юртимизда 
бу йўналишга алоҳида эътибор қаратиляпти.

Жумладан, “Ўзбекистон — 2030” страте-
гиясида инвестиция муҳитини янада яхши-
лаш ва жозибадорлигини ошириш, келгуси 
етти йилда иқтисодиётимизга 250 миллиард 
доллар, шу жумладан, 110 миллиард доллар 
хорижий инвестиция ҳамда давлат-хусусий 
шериклик доирасида 30 миллиард доллар 
жалб этиш вазифаси белгиланган.

Бунда мис саноати кластерини ташкил 
этиш орқали мис ва бошқа маҳсулотлар иш-
лаб чиқариш ҳажми 2 баробар кўпайтирилади 
ҳамда 8 миллиард долларлик маҳсулот ишлаб 
чиқариш учун асос яратилади. Кимё ва газ 
кимёси соҳаларини ривожлантириш ҳамда та-
биий газни қайта ишлаш кўламини 8 фоиздан 
20 фоизга етказиш орқали кимё саноатида 2 
миллиард долларга тенг маҳсулот ишлаб чиқа-
ришга эришилади. Автомобиль саноатида эса 
кооперацияни янада ривожлантириш орқали 
ишлаб чиқариш ҳажмини 1,4, экспорт ҳажми-
ни 2 баробар кўпайтириш мақсад қилинган. 
Маҳаллийлаштириш даражасини ошириш, ҳу-
дудларнинг инвестиция рейтингини юритиш, 
ҳар бир ҳудуд имкониятидан келиб чиқиб, ин-
весторлар учун жозибадорликни таъминлаш 
ҳам миллий иқтисодиётни жадал ривожланти-
риш ҳамда юқори иқтисодий ўсиш суръатини 
сақлаб қолишнинг зарур шартларидан бири 
сифатида эътироф этилган.

Нуқтаи назар

Оромгоҳлар кутмоқда

Муносабат 

Яқинда мамлакатимизда иккита муҳим халқаро тадбир – 
Осиё хотин-қизлари форуми ва Марказий Осиё минтақавий 
экспертлар кенгаши биринчи йиғилиши бўлиб ўтди. Иккинчи 
анжуманда қитъамизнинг аксарият давлатлари делегациялари 
билан бир қаторда БМТ, ЕХҲТ каби нуфузли халқаро 
ташкилотлар вакиллари иштирок этди. Бундан аввалроқ, 2-3 
май кунлари эса учинчи Тошкент халқаро инвестиция форуми 
ўтказилганди. Дунёнинг 90 дан ортиқ давлатидан 2,5 мингдан 
зиёд делегат қатнашган нуфузли форум 26,6 миллиард 
долларлик келишувларга эришилгани билан ёдда қолди.

Илҳом АЛИМАРДОНОВ,
иқтисодиёт фанлари доктори, профессор

Хомашё экспортидан тайёр маҳсулот 
экспортига ўтиш, бунинг учун хомашёни 
чуқур қайта ишлашга ихтисослашган янги 
корхоналар барпо этиш, экспорт кўламини 
оширишга қаратилган вазифалар рўёби юқо-
ри даромадли иш ўринлари яратиш орқали 
аҳоли фаровонлигини ошириш, иқтисодий 
барқарорликни таъминлашга замин яратиши 
билан аҳамиятлидир.

Муайян мақсад йўлида катта марра олин-
гани, унга етиш бўйича зарур вазифалар 
белгилангани билан иш битмайди. Аксинча, 
қулай тадбиркорлик ва инвестиция муҳитини 
яратиш, яъни ишбилармонларнинг мулк ҳуқу-
қини мустаҳкамлаш, солиқ сиёсатини ислоҳ 
қилиш каби комплекс жараённи тақозо этади.

Шу боис, мамлакатимизда бу борада 
тизимли чоралар кўрилди. Аввало, тадбир-
корлик фаолияти билан боғлиқ бюрократик 
тўсиқлар олиб ташланди. Ишбилармонлар-
нинг мулк ҳуқуқи мустаҳкамланди, қатор 
преференция ва имтиёзлар берилди. Аслида, 
бу йўналишдаги ишлар ва амалий натижалар 
ҳақида узоқ гапириш мумкин. Ҳозир хори-
жий инвестиция жалб қилиш билан боғлиқ 
айрим жиҳатларга тўхталиб ўтамиз.

Мамлакатимиз инвестициявий жозиба-
дорлигини ошириш, бизнес муҳитини янада 
яхшилаш йўналишида амалий таклифларни 
ишлаб чиқиш учун 2022 йилдан эътиборан 
Президент ҳузуридаги Хорижий инвестор-
лар кенгашининг йиғилишларини мунтазам 
ўтказиш йўлга қўйилди. Вазирлар Маҳкама-
сининг 2023 йил 14 январдаги “Ўзбекистон 
Республикаси инвестиция дастурини шакл-
лантириш тизимини янада такомиллашти-
риш ва самарадорлигини ошириш чора-тад-
бирлари тўғрисида”ги қарорига мувофиқ, 
2023 йилдан бошлаб келгуси йилларга мўл-
жалланган Инвестиция дастури лойиҳасини 
шакллантириш “Инвестиция лойиҳаларини 

амалга оширишни назорат ва мониторинг 
қилиш” автоматлаштирилган ахборот тизи-
ми орқали бажарилиши белгиланди.

Ўзбекистон инвестиция йўналтириш 
учун қулай, ишончли ва рақобатбардош дав-
латга айланди. Эндиги вазифа бу йўналиш-

даги топшириқларни ўз вақтида ва сифатли 
бажариш. Аслида, бу ҳам тизимли таҳлил 
юритиш, вазиятдан келиб чиқадиган муам-
моли масалаларни ҳал этиш чораларини 
кўриш, янги вазифалар белгилаб боришни 
талаб этади.

Шу боис, мамлакатимизда инвестиция 
масаласи тизимли таҳлил этилиб, зарур чо-
ралар мунтазам кўриб борилмоқда. Хусусан, 
давлатимиз раҳбари шу йил 2 январда ин-
вестиция сиёсатини амалга ошириш бўйича 
2023 йилда қилинган ишлар ва 2024 йилга 
мўлжалланган режалар тақдимоти билан та-
нишган эди. Унда йирик инвесторлар билан 
манзилли ишлаш, инвестицияларни жалб 
қилишда иқтисодий дипломатияни ва чет 
элдаги дипломатик ваколатхоналар иштиро-
кини кучайтириш муҳимлиги алоҳида қайд 
этилди.

Шунингдек, янги инвестиция лойиҳа-
ларини амалга оширишда ҳудудлардаги 
махсус иқтисодий зоналар ҳамда саноат 
кооперацияси имкониятидан кенг фойда-
ланиш орқали қўшилган қиймат занжири-
ни яратиш зарурлиги, тармоқ ва ҳудудлар 
раҳбарлари инвестиция масалаларини ҳал 
этишда саноат тармоқлари билан яқиндан 
ишлаши, асосий эътиборни ҳудудларда иқ-
тисодиётни диверсификация қилиш, янги 
иш ўринларини кўпайтиришга қаратиши 
шартлиги юзасидан топшириқлар берил-
ганди.

10 майда Президентимизга хорижий ше-
риклар билан инвестициявий ҳамкорлик 
бўйича эришилган келишувлар ижросининг 
бориши ва келгуси режалар юзасидан ҳисо-
бот берилган бўлса, 20 май куни хорижий 
инвестицияларни жалб қилишда банклар-
нинг иштирокига оид тақдимот ўтказилди. 
Айтмоқчимизки, бу йўналишдаги вазифалар 
ижроси мунтазам таҳлил қилиниб, зарур чо-
ралар кўриляпти.

Шу ўринда амалий жиҳатга эътибор қа-
ратсак. Вазирлар Маҳкамасининг 2024 йил 
14 февралдаги “Ўзбекистон Республика-
сининг 2024 йил I чорагига мўлжалланган 
инвестиция дастурини амалга ошириш чора-
тадбирлари тўғрисида”ги қарорига кўра, шу 
йилнинг дастлабки уч ойига мўлжалланган 
инвестиция дастури қабул қилинган эди.

Дастурда жорий йилнинг I чорагида уму-
мий қиймати 7772,5 миллион АҚШ доллари 
миқдоридаги инвестицияни ўзлаштириш 
кўзда тутилган. Мазкур сармоянинг 83,9 
фоизи тўғридан тўғри хорижий инвестиция 
ҳиссасига тўғри келиши белгиланган. Хўш, 
дастурда белгиланган вазифалар қай дара-
жада ижро этилди? 2024 йилнинг январь-
март ойларида асосий капиталга жами 107,1 
триллион сўм инвестиция ўзлаштирилиб, 
2023 йилнинг мос даврига нисбатан 174,5 
фоизни ташкил этди. Асосий капиталга ўз-
лаштирилган инвестициянинг 75,9 фоизи 
жалб этилган сармоя, 24,1 фоизи корхона, 
ташкилот ва аҳоли маблағи ҳисобига тўғри 
келди. Тўғридан тўғри ўзлаштирилган хо-
рижий инвестиция миқдори 33,3 триллион 
сўмни ташкил қилиб, жами инвестициядаги 
улуши 2023 йилнинг мос даврига нисбатан 
10,1 фоиз ошган.

Статистика агентлиги маълумотига кўра, 
2023 йилда асосий капиталга ўзлаштирилган 
инвестиция ҳажми 352,1 триллион сўм бўл-
ган. Шундан асосий капиталга ўзлаштирил-
ган жами хорижий инвестиция ва кредитлар 
улуши 53,4 фоизга етган. Энг юқори улушга 
эга инвестор давлатлар сафида Хитой (25,6 
фоиз), Россия (13,4 фоиз), Саудия Арабис-
тони (7,9 фоиз), Туркия (6,4 фоиз), БАА (5,8 
фоиз) ва Германия (4,3 фоиз) етакчилик қил-
моқда.

2019 йилдан бошлаб Ўзбекистон иқти-
содиётига портфелли хорижий инвестиция-
ларни жалб қилиш бошлангани ҳам муҳим 
жиҳатлардан. Мамлакатимизга илк порт-
фелли хорижий инвестиция 2019 йили ҳу-
куматнинг 1 миллиард АҚШ доллари миқ-
доридаги облигацияларини Лондон фонд 
биржасига жойлаштириши орқали жалб 
қилинган бўлса, 2021 йилдан хусусий сектор 
томонидан халқаро бозорларга қимматли қо-
ғозларни жойлаштириш орқали ташқи қарз 
жалб қилишда фаоллик кузатиляпти.

Хусусан, “Ўзбекнефтгаз” АЖ қиймати 
700 миллион долларлик қимматли қоғозлар-
ни 4,75 фоиз ставкаси билан 7 йил муддат-
га, “UZAUTO MOTORS” АЖ қиймати 300 
миллион долларлик қимматли қоғозларни 
4,85 фоиз ставкаси билан 5 йил муддатга 
ҳамда “Ипотека банк” АЖ 785 миллиард сўм 
қийматидаги қимматли қоғозларни 16 фоиз 
ставкаси билан 3 йил муддатга халқаро мо-
лия бозорига жойлаштирди.

Хорижий инвесторлар учун яратилган 
қулай бизнес муҳити, ҳуқуқий кафолат ва 
имтиёзлар тизими, чет эл сармояси ишти-
рокидаги корхоналарни рағбатлантиришга 
қаратилган чора-тадбирлар мажмуи мам-
лакатимиз иқтисодиётига тўғридан тўғри 
инвестиция оқимини сезиларли даражада 
кўпайтириш имконини бермоқда.

ПАРЛАМЕНТЛАРАРО 
АЛОҚАЛАР РИВОЖИДА 
ЯНГИ ИМКОНИЯТЛАР

Ўзбекистон ва Россия ўртасидаги ҳамкорлик алоқалари йилдан 
йилга мустаҳкамланиб бормоқда. Мамлакатларимиз ўртасида 

1992 йил 20 мартда ўрнатилган дипломатик алоқалар стратегик 
шериклик даражасига чиққан. Иттифоқчилик муносабатлари 2005 
йилдан ўрнатилди ва 2022 йилдан буён кенг қамровли стратегик 

шериклик тўғрисидаги декларациянинг имзоланиши билан ўзаро 
ҳамкорлик янада юксак даражага кўтарилди.

Дилором ФАЙЗИЕВА, 
Олий Мажлис Қонунчилик 
палатаси қўмита раиси

2023 йилдан бошлаб Олий Мажлис 
Қонунчилик палатаси ва Давлат думаси 
ўртасидаги ҳамкорлик бўйича комиссия 
фаолият юритмоқда. Мазкур тузилма фао-
лияти доирасида икки томондан раҳбар-
ликни амалга ошираётган қуйи палаталар 
спикерларининг ўзаро ташрифлари ва уч-
рашувлари давомидаги амалий даражадаги 
мулоқотлар икки томонлама муносабатлар 
ривожида ўз натижасини беряпти. 

Шу йил 18-20 февраль кунлари Дав-
лат думаси раҳбари В.Володин таклифига 
мувофиқ Қонунчилик палатаси Спикери 
Н.Исмоилов раҳбарлигидаги делегация-
нинг Москва шаҳрига ташрифида Қонун-
чилик палатаси ва Давлат думаси ўрта-
сидаги ҳамкорлик бўйича комиссиянинг 
биринчи йиғилиши ўтказилиб, ўзаро муно-
сабатларнинг долзарб масалалари муҳока-
ма қилинди. Қуйи палаталар олдида турган 
муҳим вазифалар белгиланди. 

Турли йўналишларда ўзаро ҳамкор-
ликни изчил ривожлантириш учун қулай 
шароит яратилишида ҳуқуқий асосларни 
мустаҳкамлашга алоҳида аҳамият қаратил-
моқда. 

Сайловчилар мурожаатлари ва таклиф-
ларидан келиб чиққан ҳолда, меҳнат мигра-
циясига тегишли барча масалалар, аввало, 
тегишли келишувларда белгиланган вази-
фалар бажарилишини таъминлаш, мигра-
циядаги фуқароларимизнинг фундаментал 
ҳуқуқларини самарали ҳимоя қилишга 
қаратилган ҳуқуқий, институционал ва 
ташкилий асосларни мустаҳкамлаш маса-
лалари икки мамлакат депутатлари диққат 
марказида бўлиб келмоқда.

Россия Президенти Владимир Путин-
нинг мамлакатимизга давлат ташрифи бар-
ча соҳадаги икки томонлама муносабатла-
римизда янги саҳифа очади.

Муболағасиз айтиш мумкинки, мазкур 
ташриф икки мамлакат ва халқлар ўртаси-
даги ҳар томонлама стратегик шериклик 
муносабатларини мустаҳкамлаш ва чуқур-
лаштиришга хизмат қилади. Ўз навбатида, 
давлатларимиз ўртасидаги алоқалар янги 
босқичга чиқиши, ҳамкорлик кўлами янада 
кенгайишига замин яратади.

Юртимиздаги умумтаълим мактабларида ўқув йили 
якунига етиб, ўқувчилар учун таътил бошланди. Уларнинг 
таътил вақтини мароқли ва мазмунли ўтказишида ёзги 
оромгоҳларнинг муҳим ўрни бор. Кузу қишда сокин бу 
масканлар айни мавсумда самимий, беғубор қалблардан 
чиқаётган шўх-шодон кулгиларга тўлади. 

Хусусан, Навоий вилояти бошқармаси то-
монидан ҳам ҳудуддаги мавжуд оромгоҳлар-
нинг мавсумга шайлигини таъминлаш учун 
барча зарур чора-тадбирлар амалга оширилди.

— Вилоятда айни вақтда ўқувчиларнинг 
ёзги оромгоҳларда хавфсиз дам олишини 
ташкил этиш бўйича зарур тайёргарлик чора-
лари кўрилди, — дейди бошқарма бошлиғи 
ўринбосари Тоҳир Абдураҳмонов. — Барча 
оромгоҳларнинг мавсумга шайлиги тўлиқ 
ўрганилди ва аниқланган камчиликлар бар-
тараф этилди. Вилоят бўйича болаларни соғ-
ломлаштириш ва дам олдириш жадваллари 
ишлаб чиқилди. 

Болалар ёзги соғломлаштириш оромгоҳ-
ларида ўқувчи ёшларни маънан баркамол, 
етук инсон қилиб тарбиялаш мақсадида 
миллий қадриятларимиз, урф-одат ва анъ-
аналаримизни қамраб олган ҳолда турли 
маънавий-маърифий тадбирларни ташкил 
этиш ҳам энг муҳим вазифалардан биридир. 

Бунинг учун барча оромгоҳларга мавсум да-
вомида фаолият юритиши учун 900 га яқин 
педагог жалб қилинди. Улар билан мах-
сус дастур асосида ўқув жараёнлари йўлга 

 қўйилиб, оромгоҳларда ишларни тўғри таш-
кил этиш бўйича малакаси оширилди. 

Бугунги кунда вилоятда 18 та оромгоҳ 
мавжуд бўлиб, шундан 11 таси стационар, 

5 таси кундузги, 2 таси меҳнат ва дам олиш 
оромгоҳидир. Ушбу масканлар 4 мавсум-
да фаолият юритади ва вилоят бўйича 15 
минг 440 болани қамраб олиш режалашти-
рилган. Шунингдек, болалар соғломлашти-
риш оромгоҳларида ижтимоий дафтарларга 
киритилган оилаларнинг 1000 дан ортиқ 
фарзандини бепул соғломлаштириш кўзда 
тутилган.

Вилоятдаги “Ишонч” болалар соғломлаш-
тириш оромгоҳи мавсумнинг бир оралиғида 
300 болани бағрига олиш имкониятига эга. 
Етарли тажриба ва малакага эга педагоглар, 
тарбиячилар, тиббиёт ходимлари жалб этил-
ган. Табиати ўзига хос бу сўлим гўшада жо-
рий мавсумда болаларнинг вақтини самарали 
ташкил этиш учун қизғин ҳозирлик кўрилди. 
Жараёнда ўқувчи ёшлар билан ишлаш, мада-
ният, санъат, спорт, ахборот технологиялари, 
китоб ўқишга қизиқишни оширишга алоҳида 
эътибор қаратилди.

— Оромгоҳимиз мавсумга тўлиқ шай 
ва болаларни соғломлаштириш, дам ол-
диришга барча имкониятлар бор. Ҳамкор 
ташкилотлар билан биргаликда ўқувчилар 
саломатлиги, хавфсизлигини таъминлаш, 
шунингдек, маданий тадбирлар, театр, кон-
церт ва миллий кинолар намойишлари бў-
йича алоҳида дастурлар ишлаб чиқилган. 
Шунингдек, малакали педагогларимиз ҳам 
ўқувчиларнинг билимини янада мустаҳ-
камлаб бориш бўйича ўқув режалари туз-
ган, — дейди оромгоҳ директори Алишер 
Дўстов.

“Қизилқумцемент” акциядорлик жамия-
тига қарашли “Шабода” оромгоҳи ҳам хуш-
манзара. Масканда болаларнинг ёзги таъ-
тилини мароқли ташкил этиш учун пухта 
тайёргарлик кўрилган. Ҳар йили оромгоҳ бир 

оралиқда 300 дан ортиқ, мавсум давомида 
1300 га яқин болани қабул қилиш имкония-
тига эга. Муҳими, манзилда дам олувчиларни 
соғломлаштириш учун ҳам барча чора-тад-
бирлар кўрилган. 

— Оромгоҳимизда “Қизилқумцемент” 
акциядорлик жамияти ишчи-ходимларининг 
фарзандлари йўлланма асосида ҳордиқ чи-
қаради. Бунинг учун малакали педагоглар 
жалб қилинган ва улар иштирокида семинар-
лар ташкил этилди.  Болаларнинг дам олиши 
белгиланган кун тартиби бўйича ўтиши учун 
барча шароитлар яратилди. Дам олувчилар 
қизиқишлари асосида тўгаракларга жалб эти-
лади, — дейди оромгоҳ директори Гулноза 
Жўрақулова. 

Оромгоҳлардаги замонавий, шинам ётоқ-
хона, сув ҳавзаси ва тўгараклар болалар-
га ҳақиқий завқ бағишлайди. Шунингдек, 
махсус таомномалар асосида тайёрланган 
мазали овқат, ақлий салоҳиятни янада ри-
вожлантиришга йўналтирилган тренинг 
машғулотлар, инглиз тили ўқув курси, мил-
лий ва замонавий рақс ҳамда моҳир қўллар 
тўгараклари фаолият кўрсатади. Бунда ким-
дир ҳунар ўрганса, бошқаси чет тилларни 
ўзлаштиради, яна кимдир спорт тўгарагида 
машғулотлар билан банд бўлади. Ҳар бир 
тўгарак ёшларнинг билим ва салоҳиятини 
оширишга, энг асосийси, баркамол шахслар 
этиб тарбиялашга қаратилган. Бундан таш-
қари, оромгоҳларда болажонлар билан 5 та 
муҳим ташаббусни амалга ошириш бўйича 
қизиқарли тадбирлар, ижодий кечалар ҳам 
ташкил этилади.

Ғолиб АБДУСАЛОМОВ,
“Янги Ўзбекистон” мухбири

ИНВЕСТИЦИЯ ЖОЗИБАДОРЛИГИ

Глобаллашув шароитида мамлакатнинг жаҳон иқтисодиётига интеграциялашуви, 
халқаро молия институтлари билан ҳамкорликнинг фаоллашиши муҳим аҳамият 

касб этади. Шу жиҳатдан сўнгги йилларда Ўзбекистоннинг халқаро молиявий 
муносабатлардаги иштироки кенгайгани диққатга сазовор. 

www.yuz.uz yuz.uznews yuz.uz_news yuzyuz_official

ДАВР 
НАФАСИ

Энди Бошқирдистонга Фарғона қишлоқ 
хўжалиги ва саноат маҳсулотлари экспор-
тини кенгайтириш, 500 километр радиусда  
5 та йирик миллионер шаҳар билан чегара-
дош бўлган, муҳим транспорт йўлаклари 
кесишган нуқтада Фарғона мева-сабзавот-
ларини Россия бўйлаб тарқатиш имконияти 
яратилади. Уфа шаҳри яқинида барпо қили-
наётган, кўплаб федерал савдо тармоқлари 
ваколатхоналари ўрин оладиган мега савдо-
логистика мажмуаси лойиҳасида фарғоналик 
тадбиркорлар ҳам иштирок этади. Унда Фар-
ғона қишлоқ хўжалиги маҳсулотларини фа-
қат улгуржи сотишгина эмас, балки шу ерда 
қайта ишлаш ҳамда савдо тармоқлари учун 
мос ўлчамларда қадоқлаш йўлга қўйилади.

Бошқирдистоннинг “Агро Республика” 
компанияси билан Фарғонадаги “Export-
Import Quality” МЧЖ ўртасида сархил мева-
сабзавот маҳсулотларини Россиянинг етакчи 
федерал савдо тармоқларига доимий етказиб 
бериш, “Туймазинский овощевод” корпора-
тиви ҳамда  “Energy-Land” МЧЖ ўртасида 
гилос, ўрик, шафтоли ва бошқа турдаги ме-
валарни Уфа орқали Россия бозорига олиб 
кириш, вилоят ҳудудида қўшма фермер хўжа-
лиги ҳамда агровольтаика тизимига асослан-
ган йирик замонавий иссиқхона барпо этиш 
борасида келишувлар амалга оширилди. 

Қурилиш материаллари, мебель ва ёғоч-
созлик маҳсулотлари, маиший техника, қа-
зиш ва бурғилаш технологиялари ишлаб 
чиқаришда қўшма лойиҳаларни рўёбга чиқа-
риш имкониятлари ўрганилди. Уфа трамвай-
троллейбус заводи Фарғона вилоятида нис-
батан арзон электробуслар йиғишни йўлга 
қўйиш юзасидан таклиф билдирди.

2023 йил октябрь ойида Қозон шаҳрида 
Ўзбекистон — Россия ҳудудлараро ҳамкор-
лик  III форуми доирасида Фарғона вилояти 
ҳокимлиги ва Бошқирдистон Республикаси 
ҳукумати ўртасида ҳамкорликни ривожлан-
тириш бўйича имзоланган 2023-2025 йил-
ларга мўлжалланган чора-тадбирлар режа-
си изчил бажарилмоқда. Хусусан, вилоятда  
етиштирилаётган мева-сабзавот экспортини 
кенгайтириш мақсадида Бошқирдистонда 
махсус савдо уйлари ва бозорлар, агрологис-
тика марказлари ва сақлаш омборлари таш-
кил этиш масаласи тўла қўллаб-қувватланди. 
Фарғоналик тадбиркорлар учун алоҳида ер 
майдонлари ажратиш ва давлат кўмагини 
кўрсатишга келишиб олинди.

Евродаги суверен халқаро облигациялар 
Ўзбекистоннинг Барқарор ривожланиш мақ-
садларини молиялаштириш учун Ўзбекистон 
Республикаси БРМ облигациялари дастури 
доирасида чиқарилган. Мазкур дастур маб-
лағни тақсимлаш, лойиҳаларнинг Ўзбекис-
тоннинг Барқарор ривожланиш мақсадларига 
таъсири бўйича ҳисоботларини тайёрлаш ва 
эълон қилишни ҳам кўзда тутади. Ушбу хал-
қаро облигациялардан тушган маблағ давлат 
бюджети тақчиллигини қоплаш ва Барқарор 
ривожланиш мақсадларини молиялаштириш 
учун йўналтирилади.

Глобаллашув шароитида мамлакатнинг 
жаҳон иқтисодиётига интеграциялашуви, 
халқаро молия институтлари билан ҳамкор-
ликнинг фаоллашиши муҳим аҳамият касб 
этади. Шу жиҳатдан сўнгги йилларда Ўзбе-
кистоннинг халқаро молиявий муносабатлар-
даги иштироки кенгайгани диққатга сазовор. 
Чунки бунинг натижасида халқаро молия 

Нуриддин МАМАЖОНОВ, 
Фарғона вилояти ҳокимининг инвестициялар, 
саноат ва савдо масалалари бўйича ўринбосари

Мазкур йўналишларда Фарғонанинг 
“Energy-Land” ҳамда Россиянинг “ВкусАр-
го” компаниялари Қува туманида қиймати 50 
миллион доллар ва Уфа шаҳрида тахминий 
қиймати 16 миллион доллар бўлган агроло-
гистика марказларини ташкил этиш устида 
иш олиб бормоқда.

Вилоят ҳокими Хайрулло Бозоров ва 
Бошқирдистон раҳбари Радий Хабиров уч-
рашувида Бошқирдистон ҳудудида ғалла, 

 картошка, кунгабоқар, дуккакли экинлар ва 
бошқа турдаги қишлоқ хўжалиги маҳсулот-
лари етиштириш ҳамда чорвачилик лойиҳа-
ларини амалга ошириш учун ер майдонлари 
ажратиб бериш таклифи ҳам ўртага ташлан-
ди. Бу ерда етиштирилган маҳсулотларнинг 
асосий қисми Ўзбекистон бозорига экспорт 
қилиниши кўзда тутилган. Радий Хабиров 
ушбу таклифни маъқуллаб, Бошқирдистон 
ҳудудидан 10 минг гектаргача ер ажратишга 
тайёр эканини билдирди. Ушбу лойиҳалар-
га Фарғона вилоятидан дастлабки сармоя 
киритиш имкониятига ҳамда соҳада таж-
рибали ишчи-ходимларга эга тадбиркорлар 
жалб этилишига, Бошқирдистон томонидан 
уларнинг молиявий ёрдам ва технология-
лар билан қўллаб-қувватланишига келишиб 
олинди.  

“Башинком” илмий-тадқиқот корхонаси 
нафақат Россия, балки Европа ўсимлик ва 
чорвачилик тармоқлари учун 250 турдаги 
экологик тоза микробиологик препаратлар 
ҳамда биоўғитлар етказиб бериш билан шуҳ-
рат қозонган. Бугунги кунда корхонанинг  
6 та заводи ва 5 та лабораторияси мавжуд. Бу 
ерда қишлоқ хўжалиги ва биология соҳасида-
ги 100 дан зиёд фан доктори ва фан номзоди, 
илмий ходимлар фаолият кўрсатмоқда. 

Вилоят ҳокими таклифи билан Фарғона-
даги “Swiss agro” Ўзбекистон — Швейцария 
қўшма корхонаси ҳамда “Башинком” ўртаси-
да қўшма ишлаб чиқариш лойиҳасини амалга 
ошириш юзасидан келишувларга эришилди. 

Бошқирдистоннинг йирик агросаноат 
мажмуаси — “Алексеевский” давлат уни-
тар қишлоқ хўжалиги корхонаси илғор 
технологияларни қўллаган ҳолда барча 
маҳсулотлар учун “даладан дўконгача” бўл-
ган узлуксиз тизим жорий қилган. 700 дан 

зиёд ишчи-ходим меҳнат қилаётган мажмуа 
очиқ экин майдонлари, иссиқхоналар, сав-
до дўкони, чорвачилик фермаси, маҳсулот-
ни қайта ишлаш ва қадоқлаш линиялари, 
сут ва гўштни қайта ишлаш тармоқлари, ун 
ва ун маҳсулотлари ишлаб чиқариш, конди-
терлик цехи, ем тайёрлаш  ва бошқа қатор 
тузилмаларни ўз ичига олган. Истиқболли 
дастурлар доирасида мазкур йўналишлар-
даги ташаббус ва лойиҳалар вилоят бўйлаб  
оммалаштирилади. 

Свердловск вилоятида улгуржи ва чака-
на савдо билан шуғулланувчи “Сима-Ленд” 
компанияси 200 дан ортиқ бренд остида 
турли маиший товарлар ишлаб чиқаради. Бу 
ерда 13 мингдан зиёд ходим фаолият кўрса-

тиб, бир пайтнинг ўзида 5 минг махсус опе-
ратор ёрдамида онлайн савдони амалга оши-
ради. Компания Россиядан ташқари Хитой 
ва Ҳиндистон бозорларида фаол ишлайди. 
“Сима-Лэнд” таъсисчиси Андрей Симановс-
кий нафақат Фарғона, балки бутун Ўзбекис-
тонда ишлаб чиқарилган маҳсулотларни ўзи 
яратган савдо тизими орқали халқаро бозор-
да кенг сотишга кўмаклашишга тайёрлигини 
билдириб, Фарғонада ўз офисини очишини 
маълум қилди. 

Фарғона ва Свердловск  вилоятлари ўрта-
сида сўнгги йилларда жадал ривожланиб бо-
раётган ҳудудлараро ҳамкорлик самарасида 
вилоятда ишлаб чиқарилаётган тўқимачилик 
маҳсулотлари компания каталогидан ўрин ол-
ган. Айни кунда Риштон кулоллик буюмлари-
ни сотиш ва тарғиб қилиш бўйича истиқбол-
ли лойиҳалар амалга ошириляпти. 

Свердловск вилоятидаги касбий таълим 
соҳасида Россиянинг энг илғор муассаса-
ларидан бири — Первоуральск металлур-
гия коллежида дуал таълим ҳамда ишлаб 
чиқариш корхоналари билан ҳамкорлик-
даги тажриба  кўпчиликда катта таассурот 
қолдирди. Кўп профилли ҳамда бир неча 
босқичли ушбу таълим муассасаси 24 та 
бошланғич ҳамда 13 та ўрта-махсус мута-
хассислик бўйича ёшларга касбий таълим 
бериб келади. Бундан ташқари, 43 та йўна-
лишда касбга ўқитиш ҳамда малака оши-
риш дастурлари ҳам мавжуд. Саноат соҳаси 
касбларига ўқитишда ўқув жараёни ва иш-
лаб чиқариш амалиётини биргаликда олиб 
боришга қаратилган Германиянинг дуал 
таълим тизими ўта муваффақиятли татбиқ 
этилган.

Муассаса минтақадаги йирик метал-
лургия корхоналарига шартнома асосида 
керакли мутахассислар тайёрлаб беради 
ва улар билан биргаликда таълим-ишлаб 
чиқариш кластерлари шакллантирилган. 
Таълимда назарий дарслардан кўра кўпроқ 
амалий жараёнлар ишлаб чиқариш билан 
бир хил шароитда ташкил этилган. Дарс 
бераётган ўқитувчилар буюртмачи корхона-
ларда малака ошириши шартлиги белгилаб 
қўйилган. 

Давлат бюджетидан коллеж учун ажра-
тиладиган маблағ педагог ходимлар иш ҳа-
қига йўналтирилса, корхоналар томонидан 
шартнома асосида тўлаб бериладиган маблағ 
(бу муассаса бюджетининг 60 фоиздан орти-
ғи) талабалар учун замонавий ўқув-амалиёт 
технологиялари сотиб олиш, методик қўл-
ланмалар яратиш, муассасани ушлаб туриш 
харажатлари, йўриқчи-усталарни шартнома 
асосида ишга жалб қилиш каби истиқболли  
лойиҳаларга сарфланади. Эътиборлиси, маб-
лағлар коллежнинг ННТ шаклидаги бошқа-
рув компанияси ҳисобига келиб тушади ва 
барча харажатлар бўйича шаффоф ҳисобдор-
лик таъминланади.

Болалар ва ёшларни металлургия мутахас-
сисликларига қизиқтириш мақсадида коллеж 
томонидан боғчаларда турли мультфильмлар 
намойиш этиб борилади, мактабларда уч-
рашувлар, таништирув тадбирлари ташкил 
қилинади. Первоуральск шаҳри маъмурияти 
томонидан эса металлургия соҳасида керакли 
мутахассислар сони ва йўналишлар бўйича 
доимий мониторинг юритилади ва бу маълу-
мотлар коллеж учун муҳим манбадир.

Уч томонлама шартнома асосида таълим 
олаётган ёшлар коллежни тамомлагач, буюрт-
мачи корхонада ишлашни истамаса, ўқув дав-
ри учун сарфланган харажатларни қоплаб бе-
риши керак бўлади. Агар корхона доимий иш 
билан таъминлай олмаса, белгиланган товон 
пули (компенсация) тўлаши лозим.

Свердловск вилоятидаги “Бантер Групп” 
компаниясининг ишлаб чиқаришга ихтисос-
лашган тузилмаси — “Объединенная нефте-
газовая группа” корхонаси ёқилғи-энергети-
ка комплекси учун ускуналарни лойиҳалаш, 
ишлаб чиқариш ва ишга тушириш билан 
шуғулланади. Бу компания мамлакатимиз бо-
зори билан яхши таниш. Истиқболда Фарғо-
нада янги қўшма инвестицион лойиҳа амалга 
оширилиб, мамлакатимизда соҳа корхонала-
ри учун керакли ускуналарни ишлаб чиқа-
риш йўлга қўйилади.

Фарғона вилояти ҳамда Бошқирдистон 
Республикаси ва Свердловск вилоятлари ўр-
тасида имзоланган инвестициявий келишув-
лар, савдо шартномаларининг умумий қийма-
ти 562 миллион доллардан ошди. 

Жасурбек АТАНИЯЗОВ, 
иқтисодиёт фанлари 
доктори, профессор

бозорларидан капитал жалб этиш орқали 
миллий иқтисодиёт барқарорлигини ошириш 
имконияти кенгаяди. 2018 йилда Ўзбекис-
тоннинг суверен кредит рейтингини олиши 
билан уларни жаҳон молия бозорларида жой-
лаштириш имконияти яратилгани алоҳида 
эътирофга лойиқ. 2019 йилнинг февраль ойи-
да эса дунёнинг энг нуфузли биржаларидан 

ҳисобланган Лондон фонд биржасида Ўзбе-
кистон тарихида биринчи марта евробонд-
лар, яъни еврооблигациялар бозорга қўйил-
ди. Бунда 5 йиллик 500 миллион долларлик 
евробондлар 4,75 фоиздан, 10 йиллик 500 
миллион долларлик евробондлар эса 5,375 
фоиздан жойлаштирилди. Қарз облигацияла-
рини қайтариш муддатлари этиб 2024 йил ва 
2029 йиллар белгиланди. 

Ўзбекистоннинг АҚШ долларида халқа-
ро молия бозорларига жойлаштирган обли-
гациялари еврооблигациялар деб аталади. 
Миллий валютада халқаро молия бозорла-
рига жойлаштирилган облигациялар суве-
рен халқаро облигациялардир. Еврооблига-
ция пул-кредит сиёсати инструменти бўлиб, 
фоиз ставкаларини тартибга солиш, тижорат 
банкларида ликвидлилик даражасини оши-
риш, мамлакат иқтисодиётини барқарор-
лаштириш, бюджет тақчиллигини қоплаш, 
инвестицион лойиҳаларни молиялаштириш 
учун қўшимча ресурсларни жалб этиш каби 
мақсадларда ҳукумат ёки корпоратив сектор 
томонидан халқаро фонд биржаларида чиқа-
рилувчи қарз воситаси ҳисобланади. Халқаро 
амалиётда ҳукумат, тадбиркорлик субъект-
лари, тижорат банклари, марказий банклар 
томонидан облигациялар жойлаштириш кенг 
тарқалган.

Еврооблигация эмитентлар томонидан қу-
лай мамлакат танланган ҳолда узоқ муддатга, 
паст фоиз ставкаларида жойлаштирилади. 
Облигацияларни жойлаштириш эркин бозор 
шароитида аукцион ўтказиш орқали амалга 
оширилади. 

Инвесторлар облигацияни сотиб олиш 
зарурати ва ҳажми тўғрисидаги қарорини 
мустақил қабул қилади. Улар бу орқали ин-

вестицион портфелни диверсификация қи-
лади ҳамда қўшимча даромадга эга бўлади. 
Еврооблигация кредитларга нисбатан арзон, 
номинал қиймати кичик ва юқори ликвид ак-
тив сифатида таснифланади.

Мақоламиз аввалида келтирганимиз маъ-
лумотлар эса Ўзбекистон миллий валютадаги 
суверен халқаро облигацияларни халқаро мо-
лия бозорларига жойлаштириш бўйича яхши 
тажрибага эга бўлиб бораётганини англатади.  

 Миллий валютадаги суверен халқаро об-
лигацияларнинг халқаро молия бозорлари-
да жойлаштирилиши қуйидагиларга хизмат 
қилмоқда:

— мамлакатимизнинг иқтисодий сало-
ҳиятини халқаро сармоядорларга батафсил 
намойиш этиб, улар учун республикамизга 
инвестиция киритишда суверен рискни тўғри 
баҳолаш имкониятини бермоқда;  

— суверен халқаро облигацияларнинг 
иккиламчи бозордаги котировкаси барқарор 
иқтисодий сиёсат юритиш барометри бўлиб 
хизмат қилмоқда; 

— ташқи молиялаштириш манбаларини 
диверсификация қилишга шароит яратмоқда; 

— тижорат банклари ва молиявий ташки-
лотлар учун бенчмарк бўлиб хизмат қилиш 
баробарида йирик инвестицион лойиҳаларни 
молиялаштириш ва тадбиркорлик ривожига 
асос бўлмоқда.  

БМТнинг 17 та мақсадни қамраб олган 
2030 йилгача бўлган даврда барқарор ривож-
ланиш кун тартиби дастури ишлаб чиқил-
ган, ундаги мақсадлар, асосан, аҳолининг 

ижтимоий-иқтисодий даражаси ва турмуш 
фаровонлигини оширишга қаратилган. Бу-
лар жумласига камбағалликни камайтириш, 
аҳоли турмуш фаровонлигини ошириш, соғ-
лиқни сақлаш тизимини ривожлантириш, 
таълим сифатини ошириш, гендер тенгликни 
қўллаб-қувватлаш, янги иш ўринлари яра-
тиш, иқтисодий ўсишни рағбатлантириш ва 
инфратузилма барқарорлигини ошириш ка-
билар киради.

БРМга эришиш учун сезиларли ҳажм-
да давлат ва хусусий инвестициялар талаб 
этилади. Ўзбекистон БМТга мос келадиган 
миллий барқарор ривожланиш мақсадларини 
ишлаб чиққан. Таҳлилларга кўра, унга эри-
шиш учун Ўзбекистонга ҳар йили камида 6 
миллиард АҚШ долларига тенг қўшимча ин-
вестициялар зарур бўлади. Шу боис, халқаро 
инвесторларни жалб қилиш ва халқаро обли-
гациялар чиқариш амалиётлари йўлга қўйил-
ган. Бунинг учун 2021 йилда Ўзбекистоннинг 
БРМ облигациялари дастури ишлаб чиқилди 
ва ўша йилнинг 12 июлида биринчи мар-
та Ўзбекистоннинг Барқарор ривожланиш 
мақсадлари (БРМ)га эришишга йўналтирил-
ган 2,5 триллион сўм миқдоридаги миллий 
вал ютадаги халқаро суверен облигациялари 
халқаро молия бозорига жойлаштирилганди. 
Ушбу транзакция МДҲ доирасида илк БРМ 
облигациялари ҳисобланади. Ундан келиб 
тушган маблағ миллий барқарор ривожланиш 
мақсадларига эришишга қаратилган лойиҳа-
ларни молиялаштириш бўйича республика 
бюджети харажатларини қоплашга сарфлан-
моқда. Хусусан, ушбу маблағлар ҳисобидан 
12 та янги болалар боғчаси, 2 та мактаб ва  
7 та шифохона қурилган, 23 та мавжуд бола-
лар боғчаси, 31 та мактаб ва 29 та шифохона 
реконструкция қилинган. 

Жаҳон молия бозорларидаги халқаро об-
лигациялар бўйича операциялар натижасида 
Ўзбекистон муваффақиятли келишувларга 
эришмоқда. Инвесторлар қизиқиши юқори-
лиги туфайли 3 та валютада суверен халқа-
ро облигациялар жойлаштиришга муваффақ 
бўлингани  Ўзбекистоннинг халқаро молия 
бозорига интеграциялашуви кучайишига 
хизмат қилади. 

Бошланиши 1-бетда

Бошланиши 1-бетда

ªЗБЕКИСТОННИНГ  
СУВЕРЕН ХАЛ¯АРО ОБЛИГАЦИЯЛАРИ 

Фарғоналик тадбиркор-деҳқонлар Бошқирдистон ҳудудида қишлоқ хўжалиги 
маҳсулотлари етиштириш ҳамда чорвачилик лойиҳаларини амалга оширади

Унда фарғоналик тадбиркор-деҳқонлар қишлоқ хўжалиги маҳсулотлари 
етиштириш ҳамда чорвачилик лойиҳаларини амалга оширади

10 МИНГ ГЕКТАРГАЧА ЕР АЖРАТИЛАДИ
Бош¿ирдистон ³удудида

ФОЙДА ҚАНДАЙ МАҚСАДЛАРДА ИШЛАТИЛМОҚДА?

Ҳамкорлик истиқболлари



ЖАМИЯТ
Кейинги йилларда  пахта хомашёсини чуқур қайта ишлаш орқали қўшилган  қиймат 

занжирига асосланган тайёр ва ярим тайёр маҳсулотлар ишлаб чиқаришга эътибор ошди. 
Натижада шу кунга қадар фақат бирламчи қайта ишланган пахта толасини  хомашё 

сифатида деярли текинга бериб юбориш билан боғлиқ ҳолатларга чек қўйилди.

Умуман олганда, ҳозирги исло-
ҳотлар Ўзбекистонни ўзига хос тў-
қимачилик хабига айлантирмоқда. 
Шу мақсадда қатор ҳужжатлар қабул 
қилинмоқда, соҳага инвестициялар 
жалб этиш, янги ишлаб чиқариш қув-
ватларини яратишга алоҳида аҳамият 
берилмоқда. Жумладан, давлатимиз 
раҳбари жорий йил 1 майда “Тўқи-
мачилик ва тикув-трикотаж саноати-
ни ривожлантиришни янги босқичга 
олиб чиқиш чора-тадбирлари тўғри-
сида”ги фармонни имзолади. 

— Мазкур ҳужжат билан соҳага 
қатор янгиликлар киритилди, — дей-
ди  “Ўзтўқимачиликсаноат” уюшма-
си бошқарма бошлиғи Абдуғаффор 
Умаралиев. — Жумладан, қатор 
кичик саноат зоналари, қолаверса, 
Тошкент вилоятидаги тўқимачилик 
саноати маҳсулотларини чуқур қай-
та ишлашга ихтисослашган индуст-
риал технопарк тўлиқ инфратузилма 
билан таъминланадиган бўлди. Тад-
биркорлар талаблари асосида ишлаб 
чиқариш бинолари, шунингдек, сув 
иншоотларини қуриш учун тўқима-
чилик саноати зоналари дирекция-
ларига 10 йил муддатга уч йиллик 
имтиёзли давр билан йиллик тўрт 
фоизли ставкада, қолган давр учун 
5 фоизли ставкада маблағ ажратила-
ди. Тўқимачилик саноати зоналарида 
қуриладиган ишлаб чиқариш бино-
иншоотлари тадбиркорларга етти 
йилгача муддатга бўлиб-бўлиб тўлаш 
шарти билан ёки ижара асосида бе-
рилади. Газлама, мато ва бўяш учун 
ускуналар харид қилиш ҳам қўллаб-
қувватланади. 

2024 йил 1 майдан 2026 йилнинг 1 
майига қадар тадбиркорларнинг бар-
қарорлик рейтингидаги  “А”, “АА”, 
“ААА” тоифадаги тўқимачилик ва 
тикув-трикотаж йўналишидаги тад-
биркорлик субъектларида солиқ тек-
ширувлари ўтказилмайди. Қўшилган 
қиймат солиғи суммаси ўрнини қоп-
лаш бир кун муддатда текширувлар-
сиз амалга оширилади. 

Шунингдек, 2026 йилнинг 1 янва-
ригача тўқимачилик саноати зонала-
ри дирекциялари ва уларда ташкил 
этиладиган корхоналар мол-мулк, ер 
ва сув ресурслари солиғидан озод 
этилади. 

Тўқимачилик маҳсулотлари ишлаб 
чиқариш учун зарур бўлган ҳамда 
мамлакатимизда ишлаб чиқарилмай-
диган хомашё, бутловчи ва эҳтиёт 
қисмлар 2027 йилгача божхона бо-
жидан озод этилиши, Бангладеш, 
Вьетнам, Миср ва Марокашда савдо 
уйлари очилиши ҳамда ушбу савдо 
уйларидаги омборлар экспортчилари-
мизга ижарага берилиши навбатдаги 
вазифалар сирасига киради. Демак, 
экспортчи тадбиркорларимиз маҳсу-
лотларини қаерга жойлаштираман, 
деган ташвишдан қутулади. Улар 
учун хориж давлатларида жой тайин 
бўлади. Бундай янгилик ва енгил-
ликлар соҳа ишлаб чиқарувчиларини 
янги марралар сари ундаб, Ўзбекис-
тонни  ўзига хос тўқимачилик хабига 
айлантириш ва мамлакатимизни жа-
ҳон бозорига танитишда қўл келади. 
Булар пировардида 2027 йил якунига-
ча ип-калавани юз фоиз қайта ишлаш-
га эришиш учун замин яратади.  

 фуқароларига  тиббий хизмат кўрсатиш 
ҳамда ушбу клиникада даволаш имкони 
бўлмаган оғир турдаги касалликларга ча-
линганларга мамлакатимиздаги давлат ва 
нодавлат тиббиёт муассасаларида даво-
ланиш учун тиббий кириш визаси олишга 
йўлланма бериш кўзда тутилмоқда, — дей-
ди Сурхон дарё вилояти инвестициялар, 
саноат ва савдо бошқармаси бўлим бош-
лиғи Жамшидбек Ёқубов. —  Эътиборлиси, 
Афғонистон ва Покистон фуқароларига 
савдо дўконлари, хизмат кўрсатиш ва иш-
лаб чиқариш учун мўлжалланган бино ва 

Тараққиёт мезонлари

Қарор ва ижро

2017 йилда жорий этилган кластер тизими 
 хомашёдан тайёр маҳсулотгача ягона ишлаб чиқариш 
занжирини шакллантиришга туртки бўлди. Ўтган 
даврда кластер модели ўз самарадорлигини кўрсат-
ди. Тузилманинг ушбу шакли ишлаб чиқарувчи фер-
мерларнинг транзакцион харажатларини сезиларли 
даражада камайтиришга имкон яратиб,  тўқимачилик 
саноати маҳсулотлари нарх рақобатбардошлигини 
оширишга ёрдам беради. Шу билан бирга, АҚШ, Ев-
ропа (Германия, Италия, Польша ва бошқалар), Жану-
бий Корея ва МДҲ давлатларида 80 дан ортиқ савдо 
уйи, ваколатхоналари ва агентлик тизимлари фаолият 
юритмоқда. Яна қўшимча равишда хорижда 16 та кор-
хонанинг савдо уйлари очилади.

Ўзбекистонда “Better Cotton” дастури пахта ишлаб 
чиқарувчиларнинг халқаро бозорларга яқинлашишини 
таъминлаб, ишлаб чиқариш амалиётини доимий тако-
миллаштиришни қўллаб-қувватлаяпти. Яъни Ўзбекис-
тон пахта маҳсулотларини Европа Иттифоқининг янги 
талабларига олдиндан мослаштиряпти. 

2023 йил май ойида меҳнат стандартларини тако-
миллаштириш ва глобал таъминот занжирларида ра-
қобатбардошликни ошириш мақсадида Халқаро меҳ-
нат ташкилоти ва Халқаро молия корпорациясининг 
“Better Work” лойиҳаси бўйича қўшма ташаббусини 
амалга ошириш лойиҳаси бошланди. Германия Иқ-
тисодий ҳамкорлик ва тараққиёт федерал вазирлиги 
(BMZ), Германия халқаро ҳамкорлик жамияти (GIZ) 
томонидан “Пахта саноатида барқарор ривожланиш 

ва қўшилган қийматни ошириш, “Fashion Tashkent 
Incubator”, “Ўзбекистонда касб-ҳунар таълими тизи-
мини ислоҳ қилиш ва модернизация жараёнини қўл-
лаб-қувватлаш” каби лойиҳалар амалга оширилмоқ-
да. Ушбу дастурлар сув ва ер ресурсларидан оқилона 
фойдаланиш, атроф-муҳитга зарарли таъсирларнинг 
олдини олиш, меҳнат хавфсизлигини таъминлаш, 
халқаро меҳнат стандартларига амал қилиш, юқори 
малакали кадрлар тайёрлашга қаратилгани билан аҳа-
миятлидир. Чунки бу омиллар ҳам дунёнинг етакчи 
брендлари ва йирик чакана савдо тармоқлари вакил-
ларининг Ўзбекистонга кириб келишига, хорижий 
инвестицияларни жалб этишга ҳамда ўзбек пахтаси-
дан тайёрланган маҳсулотлар жаҳон бозорига кириб 
боришига хизмат қилади.  

Умуман,  бу йил мамлакатимиз тўқимачилик соҳа-
сида катта янгиликлар бўлади. Гап шундаки, сентябрь 
ойида Самарқандда ITMF (Халқаро тўқимачилик иш-
лаб чиқарувчилари федерацияси) ҳамда IAF (Халқаро 
кийим-кечак федерацияси)нинг йиллик конференция-
си ўтказилиши режалаштирилган. Бу ҳам Ўзбекистон 
тўқимачилик саноати мавқеини ошириб, дунё бозори-
га янада чуқурроқ кириб боришимизга муҳим туртки 
беради. 

Дилшод УЛУҒМУРОДОВ,
Расулжон КАМОЛОВ,

“Янги Ўзбекистон” мухбирлари

Нима учун тўқимачилик соҳаси хусусида 
фикр юрита туриб, ушбу компанияга алоҳида 
тўхталяпмиз. Айтиш жоизки, компания вакил-
лари мамлакатимизда хорижий инвесторлар ва 
ишбилармонларга яратилаётган шарт-шароит-
ларга ишонган ҳолда биринчилардан бўлиб со-
ҳага пул тикканлардан. Яъни у мамлакатимиз 
пахта-тўқимачилик саноатида фаол иштирок 
этиб келмоқда. “Indorama Corporation” компа-
нияси шу кунга қадар Ўзбекистон бозорига уму-
мий 500 миллион доллардан ортиқ тўғридан тўғ-
ри инвестиция киритгани бунинг тасдиғидир.

Компания жаҳоннинг энг йирик полиэстер ип 
ишлаб чиқарувчиси ҳисобланади. Унинг жаҳон 
бозоридаги улуши 5 фоиздан ортиқни ташкил 
этади. Шунингдек, компаниянинг 28 мамлакат-
да жойлашган 70 та ишлаб чиқариш корхона-
сида 30 мингдан ортиқ ходим меҳнат қилмоқда. 

ЯНГИЧА ЁНДАШУВ ИШГА БАРАКА КИРИТАДИ

ИНВЕСТИЦИЯСИЗ ФАОЛИЯТНИ ТАСАВВУР ЭТИШ ҚИЙИН

 Умумий йиллик даромади 10,5 миллиард доллар-
дан иборат. 

Компания лойиҳалари туфайли мамлакати-
мизда ҳам маҳаллий пахта хомашёсидан дунё 
талабларига мос юқори сифатли  ип-калава иш-
лаб чиқариш йўлга қўйилди. Бугунга келиб, бу 
ерда ишлаб чиқарилаётган маҳсулотлар  Евро-
па ва Марказий Осиёдаги йирик тўқимачилик 
тармоқларига етказиб берилмоқда. Хусусан, 
компаниянинг Фарғона вилоятидаги илк лойи-
ҳаси бўлган “Indorama Kokand Textile” корхо-
насининг пахта-тўқимачилик саноатига қўшган 
ҳиссаси кундан кунга ортиб бормоқда. Кейинги 
йилларда  пахта хомашёсини чуқур қайта иш-
лаш орқали қўшилган  қиймат занжирига асос-
ланган тайёр ва ярим тайёр маҳсулотлар ишлаб 
чиқаришга эътибор ошди. Натижада шу кунга 
қадар фақат бирламчи қайта ишланган пахта 

толасини  хомашё сифатида деярли текинга 
бериб юбориш билан боғлиқ ҳолатларга чек 
қўйилди. Энди бу саноат хомашёсидан маҳал-
лий шароитда тайёр ва ярим тайёр маҳсулотлар 
ишлаб чиқариш имкониятлари кенгайди.  Ҳо-
зиргача биргина шу корхонага умумий қиймати 
164 миллион АҚШ доллари миқдорида инвес-
тиция киритилиб, йилига 50 минг тонна пахта 
хомашёсини қайта ишлаш, турли ўлчам ва  кў-
ринишга эга 37 минг тоннадан ортиқ саноат-
боп ип-калава ишлаб чиқариш йўлга қўйилди. 
Мингдан зиёд кишининг бандлиги таъминлан-
ди. Ўтган йилнинг ўзида 110 миллион доллар-
ликдан ортиқ маҳсулот экспорт қилинди.

— Ўзбекистонда инвесторларни қўллаб-
қувватлаш борасида яратиб берилган имтиёз 
ва имкониятлар ҳамкорлигимизни мустаҳ-
камлаш, инвестиция миқдорини оширишга 
хизмат қилаётир, — дейди “Indorama Kokand 
Textile” корхонаси бош офиси директори 
 Ражиб Жайн. — Айни кунда “яшил” энергия-
дан фойдаланиш йўналишида истиқболли ло-
йиҳаларни ҳам ишга туширдик. Бу мақсадлар 
учун қиймати 4 миллион 270 минг доллар бўл-
ган лойиҳа амалга оширилди.

Компания истиқболли лойиҳаларнинг яна 
бири — суюқ минерал ўғитлар ишлаб чиқа-
ришни ҳам йўлга қўйди. 2019 йилда Қўқон су-
перфосфат заводининг 96 фоиз акцияси сотиб 
олиниб, кенг кўламли модернизация ишлари 

бажарилди. Испания, АҚШ, Россия, Туркия, 
Ҳиндистон, Хитойнинг етакчи компанияларидан 
замонавий ускуналар олиб келиб ўрнатилди. Бу-
нинг  ҳисобига ишлаб чиқариш қуввати йилига 
75 минг тоннадан 350 минг тоннага етказилди.

Айни пайтда корхонада 40 миллион доллар-
дан ортиқ инвестиция ҳисобига лойиҳанинг 
 иккинчи босқичи бажарилмоқда. Натижада юз-
дан зиёд иш ўрни яратилади, йилига 24 миллион 
долларлик уч турдаги янги маҳсулот ишлаб чи-
қарилади.

Тўқимачилик маҳсулотлари тайёрлаш ҳам-
да экспортга йўналтириш бугун Ўзбекистон 
тўқимачилик саноати бозорида катта аҳамият 
касб этяпти. Муҳими, сифатли саноат, истеъмол 
товарлари ва қишлоқ хўжалиги маҳсулотлари 
ишлаб чиқаришга киритилаётган мақсадли сар-
моя ҳажми кундан кунга ортиб бормоқда. Ўтган 
йили юртимиздан ҳамкор бозорларга 3,5 мил-
лиард долларликдан ортиқ тўқимачилик ва ти-
кув-трикотаж маҳсулотлари экспорт қилингани 
фикримиз тасдиғидир. 

Бундан ташқари, бир йил ичида 74 та ло-
йиҳа ишга туширилиши ҳисобига 23 минг 
кишининг бандлиги таъминланди, 71,5 минг 
тонна ип-калава, 74 миллион квадрат метр 
ип-газлама, 34,5 минг тонна мато, 14 миллион 
жуфт пайпоқ, 120 миллион дона тикув-три-
котаж маҳсулоти ишлаб чиқариш қувватлари 
яратилди.  

ДУНЁ САВДО МАРКАЗИГА АЙЛАНАЁТГАН ТЕРМИЗ
Президентимизнинг жорий йил 13 майдаги 
“Термиз халқаро савдо маркази” эркин савдо зонаси 
фаолиятини йўлга қўйиш ва ривожлантириш бўйича 
қўшимча чора-тадбирлар тўғрисида”ги қарорига кўра, 
“Термиз халқаро савдо маркази” ҳудудида фаолият юритувчи 
Ўзбекистон Республикасида рўйхатга олинган тадбиркорлик 
субъектларига Афғонистон ва чет эл фуқаролари ҳамда 
фуқаролиги бўлмаган шахсларни меҳнат фаолиятини 
амалга ошириш ҳуқуқи учун тасдиқнома олмасдан, меҳнат 
шартномалари асосида ишга қабул қилишга рухсат берилади.

 иншоотларни  ижарага олиш, шунингдек, 
истисно тариқасида мулк сифатида сотиб 
олиш ҳуқуқи берилди.

Ўзбекистон ва Афғонистон халқлари азал-
дан бир дарёдан сув ичган. Икки биродар халқ-
нинг маънавий ва тарихий қадриятлари, бозори 
муштарак бўлган. Асрлар синовида тобланган 
боқий анъаналар бугун яна тарихий ўзанига 
қайтмоқда. Айни жиҳатлар афғонистонлик тад-
биркорларни ҳам хурсанд қилмоқда.

— Юртингизнинг жанубий дарвозаси бу-
гун дунёга очилмоқда. Бу жафокаш халқимиз 
ва ҳамиша бизни қўллаб-қувватлаб келаётган 

Ўзбекистоннинг саъй-ҳаракати ортидан қайта 
тиклана бошлаган юртимиз учун имконият, — 
дейди афғонистонлик тадбиркор Жамол Носир 
Азизий. — Халқаро марказ нафақат икки мам-
лакат, балки Марказий Осиё ва Афғонистонга 
қўшни мамлакатлар иқтисодиётига, экспорт 
салоҳиятига катта импульс беради. Марказда 
4 мингдан ортиқ савдо дўкони, экспорт-импорт 
операцияси учун логистика марказлари, меҳ-
монхона, ресторанлар, шунингдек, дам олиш 
масканлари иш бошлайди.

Термиз туманидаги халқаро марказда ул-
гуржи ва чакана савдо учун бадал пулини ўз-
бек сўми билан бирга АҚШ доллари, рубль, 
евро, юанда тўлашга рухсат берилди. Айни 
жараёнда қабул қилинган нақд хорижий вал-
юта савдо марказидаги тижорат банклари 
филиаллари орқали ҳудудда фаолият юрита-
диган юридик шахсларнинг ҳисоб рақамига 
ўтказилиши тадбиркорларга яратилган яна 
бир муҳим қулайлик.

Ўзбекистон ва чет эл фуқаролари, шунинг-
дек, фуқаролиги бўлмаган шахслар савдо 
маркази ҳудудига шахсини тасдиқловчи ҳуж-
жат асосида назорат-ўтказиш пунктларида 
белгиланган тартибда текширувдан ўтказил-
гандан сўнг киритилади.

Халқаро савдо марказининг йиллик сав-
до айланмаси 1,2 миллиард доллар, хизмат-
лар ҳажми эса 10 миллион доллар бўлиши 
прогноз қилинмоқда. “Термиз халқаро сав-
до маркази” иш бошлаши билан қарийб 200 
миллион долларлик экспорт қуввати ҳам пай-
до бўлади. Умумий майдони 360 минг квад-
рат метр бўлган марказ минтақавий савдони 
ривожлантириш, маҳаллий маҳсулотларни 
ташқи бозорларга олиб чиқиш учун қулай 
шарт-шароит яратиш орқали иқтисодиётни 
ривожлантиришга хизмат қилади.

Сарвар ТЎРАЕВ,
“Янги Ўзбекистон” мухбири

Бошланиши 1-бетда

Президентимиз ўтган йил 11 октябрь куни 
Сингапурнинг “Indorama Corporation” компанияси 
асосчиси ва раиси Шри Пракаш Лохия бошчилигидаги 
делегацияни қабул қилганида ушбу компания 
томонидан мамлакатимизда пахта толасини 
етиштириш ва чуқур қайта ишлашга қаратилган йирик 
инвестиция лойиҳалари амалга оширилгани ҳамда 
жараён изчил давом этаётганини таъкидлаган эди. 

Бир йил ичида 74 та лойиҳа ишга туширилиши ҳисобига 23 минг кишининг бандлиги таъминланди,  
71,5 минг тонна ип-калава, 74 миллион квадрат метр ип-газлама, 34,5 минг тонна мато, 14 миллион 
жуфт пайпоқ, 120 миллион дона тикув-трикотаж маҳсулоти ишлаб чиқариш қувватлари яратилди.  

ЖА²ОН БОЗОРИГА ЙªЛ 

Янги Ўзбекистон тарихида ноёб лойиҳа 
бўлган “Термиз халқаро савдо маркази”нинг 
ташкил этилиши нафақат Сурхондарё вилоя-
ти, балки мамлакатимиз иқтисодиёти риво-
жида ҳам муҳим ўрин эгаллаши шубҳасиз. 
Бинобарин, мазкур савдо маркази фаолияти-
ни йўлга қўйиш ва ривожлантириш юртимиз-
да ишлаб чиқарилаётган саноат ва истеъмол 
товарлари экспорт бозорини географик жи-
ҳатдан кенгайтириш ҳамда янги транспорт-
логистика тизимини ташкил этиш жараёнини 
жадаллаштириш имконини берди.

— Давлатимиз раҳбарининг қарори мар-
каз ҳудудида фаолият юритувчи маҳаллий 
ва хорижлик тадбиркорларга кенг имконият 
яратиш билан бирга, ишлаб чиқариладиган 
маҳсулотларнинг экспорт бозорини дивер-
сификация қилиш, божхона хизматларидан 
ортиқча оворагарчиликларсиз фойдаланиш-
га хизмат қилади, — дейди “Термиз халқаро 
савдо маркази” директори Мирҳамид Мирпў-
латов.

Термиз бугун тобора юксалиб, дунёга юз 
очиб бораётган мамлакатнинг жанубий дар-
возаси. Таъбир жоиз бўлса, Буюк ипак йўли 
марказида жойлашган, минг йиллар давомида 
турфа маданият ва халқларни боғловчи қўр-
ғон вазифасини бажариб келган кўҳна кент. 
Мўғул босқинчиларига қарши мардонавор 
курашдан сўнг Тeрмизга нисбатан “Мадинат 
ур-рижол”, яъни “мардлар шаҳри” атамаси 
кeнг қўллана бошлади. Шунингдек, араб та-
рихчилари шаҳарга “Шаҳри ғулғула” деган 
нисбат берган. Сабаби Термиз шаҳридаги 
жўшқин ҳаёт шовқини ҳозирги Афғонистон 
ҳудудидаги ўз даврининг йирик шаҳри Балх-
дан ҳам эшитилиб турган.

Орадан асрлар ўтиб, Марказий ва Жану-
бий Осиё давлатларини, минтақа тадбиркор-
ларини ҳамкорликка чорлаётган Термиз яна 
қайноқ бизнес марказига айланмоқда.

— Мазкур қарор билан савдо марка-
зи ҳудудида фаолият юритувчи замона-
вий тиббиёт клиникасида Афғонистон 

2026 йилнинг 1 январигача тўқимачилик 
саноати зоналари дирекциялари ва уларда 
ташкил этиладиган корхоналар мол-мулк, ер 
ва сув ресурслари солиғидан озод этилади. 

Қунт билан киришсак, ҳар қандай ишни қила оладиган халқмиз. Мана, яқиндагина 

ҳамюртимиз, иқтисодчи Ботир Қобилов дунёнинг 3-рақамли университети Гарвардда фан 
доктори унвонини олган биринчи ўзбек йигити сифатида эътироф этилди.

2024 йил 30 май, 105-сон

Камолот пиллапоясида

ИНВЕСТИЦИЯСИЗ ФАОЛИЯТНИ ТАСАВВУР ЭТИШ ҚИЙИН

Ҳақиқатан, бу давр болаликка чегара 
қўйиб, ўқувчиларга ўсмирликнинг, қайси-
дир маънода, шахсий эркинликнинг уфқла-
рини очади. Шу пайтгача ота-оналарнинг 
истак-иродаси муҳим саналган бўлса, энди 
мустақил қарор қабул қилиш талаб этила 
бошлайди. Айнан шу битирувчиларга қараб, 
кўпчилик қатори хаёл мени ҳам 10 йил орт-
га, мактабни тамомлаган йилларимизга етак-
лайди...

Синфимиздаги 32 ўқувчи битирув имти-
ҳонларини ўйлабми ёки куннинг иссиғи зада 
қилганиданми, тезроқ мактаб тугаса-ю, маза 
қилиб дам олсак, деган орзуда эдик. Энди 
катта ҳаётга қадам қўясизлар, деган мазмун-
даги гапларни кўп эшитардик, аммо мағзини 
тушунмасдик — қанақа бўларкан катта ҳаёт 
ўзи? Хуллас, шундай хаёлларда мактабни та-
момларканмиз, атроф-муҳитнинг бизга муно-
сабати ўзгарди-қолди. Илгари ягона вазифа-
миз мактабга бориб келиш бўлган бўлса, энди 
ота-онамиз, ака-опаларимиз бизга мустақил 
шахс сифатида қарай бошлади. Биз ҳам ҳаёт 
йўлимизни қидиришимиз, оиламиз учун фой-
да келтирадиган инсонга айланишимиз керак 
эди. Албатта, ҳамма оилада муносабат турли-
ча. Айнан ўша паллаларда баъзи юртдошла-
римиз дунёқарашидаги айрим камчиликларга 
гувоҳ бўла бошладим.

Халқимизда “Қиз бола — палахмон 
тоши”, “Тенги чиқса, текин бер” мазмуни-
даги тушунчалар бор. Айнан шундай дунё-
қараш туфайли мактабда жуда яхши ўқиган, 

Президентимиз парвозга шай ўғил-қиз-
ларга йўллаган табригида “Ҳеч қачон орзу 
қилишдан тўхтаманг, катта мақсадлар йўли-
да имкониятларингизни синаб кўришдан, бу 
йўлда хато қилиш ва улардан сабоқ олишдан 
қўрқманг. Чунки халқимиз сизларга катта 
умид ва ишонч билан қарамоқда.

Сизларнинг янги ғоя ва ташаббусларин-
гиз, иштиёқингиз ва кучингиз нафақат Ўзбе-
кистонни, балки бутун дунёни ўзгартириши 
мумкин. Шунинг учун ҳар қандай ҳолатда 
ҳам ўз олдингизга қўйган эзгу мақсадингиз-
дан ортга чекинманг”, дея битирувчиларни 
руҳлантирди, катта ишонч билдирди.

32 ўқувчининг муваффақияти
Бугун ёшларнинг иқтидори ва истеъдоди-

ни юзага чиқариш, қўллаб-қувватлаш учун 
мамлакатимизда катта ислоҳотлар амалга 
ошириляпти. Хусусан, мактабгача ва мактаб 
таълими тизимида ҳам қисқа муддатда бир 
қанча ижобий ишлар қилинди. Таълимга қа-
ратилаётган эътибор туфайли тизим ривож-
ланиб, давлат сиёсати даражасига кўтарилди. 
“Янги Ўзбекистон мактаб остонасидан бош-
ланади” деган шиор асосида мактаб таъли-
мини ривожлантириш умумхалқ ҳаракатига 
айланди. Янги қурилаётган, реконструкция 
қилинаётган, тубдан таъмирланиб, жиҳозла-
наётган мактаблар сони йилдан йилга ортиб 
бораётир. Бу мактаблар тажрибаси умумтаъ-
лим мактабларига ҳам татбиқ қилинаётгани 
самара бера бошлади. Ўқувчилар турли фан 
олимпиадалари, халқаро танловларда юрти-
миз шаънини ҳимоя қилиб, юқори натижа-
ларга эришмоқда.

Янги Ўзбекистон мактаб остонасидан бошланади

Болалик ва ўсмирликда олинган билим умр бўйи 
инсонга дўст, ҳамроҳ бўлиб хизмат қилади. “Ёшликда 
олинган билим тошга ўйилган нақш кабидир” нақли 
бежиз айтилмаган. Бу йил мамлакатимиздаги  
10 мингдан зиёд мактабда сўнгги қўнғироқ садоси 
янгради. Яқинда мактаб остонасига қадам қўйган  
400 мингдан зиёд ўғил-қиз улғайиб, 11 йил таҳсил олган 
жонажон мактаби билан хайрлашди. Қўнғироқ овози 
бошланғич ёки юқори синф ўқувчилари учун дарс 
жараёни тугагани, битирувчилар учун катта ҳаёт сари 
парвоз қилиш кераклигидан дарак берди.

Бунга мисол тариқасида пойтахтимиз-
нинг Шайхонтоҳур туманидаги 186-мак-
табда яратилган шароитларни, ютуқларни 
келтиришимиз мумкин. Муассаса 1980 йили 
ташкил этилган. Бугун ундаги шароитларни 
кўрган киши яна ўқувчилик даврига қайт-
гиси келади. Турли тўгараклар очилгани, 
ўқувчиларнинг 45 дақиқалик дарсда олган 
билимларини мустаҳкамлаши мавзуни пухта 
ўзлаштиришига ёрдам беряпти.

— Мактабимизда салкам 1,5 минг ўқувчи 
таълим олаётган бўлса, шулардан 131 нафа-
ри катта ҳаёт сари отланди, — дейди мактаб 
директори Азиза Имомхўжаева. — Гувоҳи 
бўлганингиздек, бу ерда билим олиш учун 
ўқувчиларга кўплаб имконият яратилган. 
Дарсдан сўнг улар қўшимча шуғуллана-
ди, инглиз тили, тарих, математика, физика 
фанларидан тўгараклар очилган. Бунинг на-
тижасида ўқувчиларимизнинг олий таълим 
муассасаларига ўқишга кириш кўрсаткичи 

ҳам анча ошган. Мисол учун, ўтган йили 144 
битирувчидан 97 нафари талаба бўлган. Бу 
йил эса 131 битирувчидан 32 нафари мудда-
тидан олдин бир нечта нуфузли хорижий ва 
маҳаллий ОТМга талабаликка тавсия этилди. 
Шунингдек, IELTS сертификатини қўлга ки-
ритди. 2-синф ўқувчимиз жорий йилда Озар-
байжоннинг Боку шаҳрида ўтказилган халқа-
ро ментал арифметика олимпиадасида олий 
ўринни эгаллади.

Ҳар бир ютуқ ортида улкан 
машаққат бор

Ёшлар эгаллаган билимини ҳадемай 
синовдан ўтказади. Мактаб партасидаёқ 
имтиҳонлардан ўтиб, муддатидан аввал 
талабалик бахтига эришган, келажаги 
учун қадам қўйишга улгурган ёшлар ҳам 
кўп. Улар сони йилдан йилга ортиб бор-
япти. Бугун катта ҳаётга қадам қўяётган 
йигит-қизларнинг келгусидаги режалари 
қандай?

— Кечагина 1-синфга қабул қилингандик. 
Бугун эса бизни катта ҳаёт кутяпти. Ўн бир 
йил худди оқар сувдек ўтди-кетди. Шу вақт 

мобайнида ўзимга керакли барча билимни 
ўзлаштиришга ҳаракат қилдим. Ота-онам ҳам 
илмга қизиқишимни кўриб, керакли барча ша-
роитни яратиб берди. Уларнинг қўллаб-қув-
ватлови мени ҳар томонлама руҳлантирди. Қи-
зиқишларим зое кетмади. Ўтган йили IELTS 
сертификатини қўлга киритдим. Билимимни 

синаб кўриш учун 4 та хусусий университетга 
ҳужжат топшириб, муддатидан олдин ўқиш-
га кирдим. Албатта, ушбу ютуқларимнинг 
асосий сабабчилари ота-онам ва устозларим. 
Уларнинг ишончини оқлаганимдан хурсанд-
ман, — дейди мактаб битирувчиси Ҳилола Аб-
дувоҳидова. — Тўғри, катта ҳаётнинг ўз қону-
ниятлари бор. Мен тенгдошларимга бу йўлда 
учрайдиган тўсиқлардан, қийинчиликлардан 
қўрқмасликни, осон йўлдан эмас, аксинча, энг 
мураккаб йўлдан юриб, катта муваффақият-
ларга эришишни тилайман. 

— Ёшлигимдан илмга қизиққаним 
боис, барча фанларни пухта ўзлаштириб, 
курсларга қатнадим, — дейди битирувчи 

 Муҳаммадолим Ўткиров. — Мактабда ўз-
лаштирган билимимни синаб кўриш учун 
Россиядаги бир нечта университетга ҳужжат 
топшириб, муддатидан олдин талаба бўлдим. 
Жумладан, Сибирь федерал университети, 
Қозон миллий тадқиқот техника универси-
тети, Олтой давлат университети, Москва 
авиация институти, Томск политехника уни-
верситетига грант асосида ўқишга қабул қи-
линдим. Бунинг ҳаммаси бизга яратилаётган 
шароит натижасидир. IELTS сертификати 
учун ҳужжат топширдим. Натижаси чиққан-
дан сўнг бошқа хорижий давлатларнинг ну-
фузли университетларига ҳам ҳужжат топши-
риб, билимимни синаб кўрмоқчиман.

Ўқувчиларнинг билимли бўлишида шарт-
шароитдан кўра устозларнинг ўрни кўпроқ. 
Сабаби назарий билим олмай туриб, амалий 
билимларни ўзлаштириб бўлмайди. Ҳар бир 
инсон ортида унга ишонч билдирган ва қўл-
лаб-қувватлаб, тўғри йўл кўрсатган устози 
туради.

— Синфимда 35 ўқувчи бор. Уларнинг 
барчаси фарзандларимдек бўлиб қолган, — 
дейди мактабнинг рус тили ва адабиёти ўқи-
тувчиси Мавлуда Умирова. — Кечагина мак-
таб остонасига қадам қўйган ўқувчиларим 
қадрдон масканини тарк этяпти. Улар ўз ин-
тилиши ва тарбияси билан бошқа синфлар-
дан ажралиб туради. Деярли барча ўқувчим 
ҳозирдан мақсадини белгилаб, катта ҳаёт 
сари одимлашга тайёр турибди. Президен-
тимиз битирувчиларга табригида ёшларга 
катта ишонч билдирди. Биз, устозлар ўғил-
қизларимиз бу ишончни, албатта, оқлашини 
истаймиз.

Мансурбек ЖАББОРОВ,
“Янги Ўзбекистон” мухбири

Катта ҳаёт билан юзма-юз:
КИМ НИМА ҚИЛМОҚЧИ?
Ҳар йили 25 май куни кўчаларда эгнига “Bitiruvchi” сўзи 
ёзилган тасма илинган, ҳиссиёти бир олам ёшларга кўзимиз 
тушади. Назар солсак, баъзиси жуда бахтиёр, айримлари эса  
бир оз маҳзун. Халқимиз таъбири билан айтганда, улар катта 
ҳаёт остонасига қадам қўймоқда.

орзуси бир дунё синфдош қизларнинг қарийб 
10 нафари мактабни битиришимиз биланоқ 
турмушга узатилди. Ўшанда бу ҳолатга би-
рор жамоатчилик ташкилоти, ҳатто маҳалла 
фаоллари фикр билдирмади.

Яна ўнлаб йигит оилавий шароити ҳам-
да ота-онасининг талаби билан илм йўлини 
эмас, тирикчиликни танлаб, айримлари хо-
рижга ишлагани кетди. Ҳолбуки, улар ора-
сида физика, кимё каби фанлардан олимпиа-
даларда ўрин олганлар бор эди. Хуллас, 32 
синфдошдан атиги 5 киши олийгоҳга ҳужжат 
топширадиган бўлдик. Қизиғи, орадан 10 йил 
ўтиб ҳам барчамиз мактабни битирган пайти 
ўзимиз ёки ота-онамиз танлаган йўлда давом 
этяпмиз. Буни ўзгартириш энди жуда катта 
машаққат талаб қилади. Демак, мактабни 
битириб танланган йўл ҳам муайян маънода 
инсон ҳаётини белгилаб берар экан.

Хўш, бугун битирувчилар катта ҳаёт осто-
насига қай ҳолатда қадам қўймоқда? Шунча 
йилдан буён муҳитимиз, дунёқарашимиз қан-
чалик ўзгарди? Болаларнинг орзу-истаклари 
қанчалик инобатга олина бошлади? Эрта тур-
мушга узатиш ҳолати нечоғлиқ камайди?

Шу саволларга жавобни бирор мута-
хассисдан эмас, айнан ўзим туғилган қиш-
лоқнинг бу йилги битирувчилари мисолида 
аниқлаштиришга чоғландим. Қишлоғимизда 
бу йил қарийб 40 ўқувчи мактабни тамом-
лади. Улардан 3 нафари жияним — 2 қиз, 1 
ўғил. Энг аввало, уларнинг режалари билан 
қизиқдим. Ўғил жияним ҳали ҳеч қандай 

режага эга эмас бўлиб чиқди. Келажакдаги 
мақсадинг нима, деган саволимга “Европага 
кетаман!” деб жавоб берди. Бироқ нима учун 
кетиши, у ерда нима иш қилиши, ҳатто қан-
дай кетиши ҳақида ҳам тасаввурга эга эмас. 
“Шунчаки у ерда яшаш зўр, маза қилиб юра-
сиз!” дейди.

Қиз жиянларимдан бири авиация соҳаси-
га жуда қизиқишини айтди. Бироқ бу соҳада 
ўқий олмасам керак, дейди. Сабаби, мак-
табни битириш арафасидаёқ совчилар кела 
бошлабди. Ота-онаси қизимизни ўқитамиз, 
ҳали турмушга бермоқчи эмасмиз, дейишига 

қарамай, совчилар “Хавотир олманг, ўзимиз 
ўқитиб оламиз” мазмунидаги ваъдалар билан 
ҳол-жонига қўймаяпти экан. Айтишича, ўша 
совчилардан бири оилавий савдогар. Ўйлаб 
қолдим: бирор фарзандини олий маълумотли 
қилишга уринмаган бу оила келинини энг қи-
йин ва қиммат соҳалардан бири бўлган авиа-
ция йўналишида ўқитармикан? Бу ота-онани 
рози қилиб олгунча бериладиган ваъдалардан 
эмасмикан?!

Яна бир қиз жиянимнинг ҳатто мақсадини 
эркин ифода эта олмаслигига амин бўлдим. 
Билишимча, мактабни аъло баҳоларга тамом-

лабди. Аммо нутқ кўникмаси, ўзига ишонч 
каби хусусиятлар шаклланмагани яққол се-
зилиб туради. Кўзидан юрагида олам-олам 
орзуси борлиги аён, бироқ уларни тилига чи-
қара олмайди. Балки мактабларда нутқ санъ-
ати дарси ўқитилиши керакдир. Ўқувчилар 
орасида шу жияним каби мақсадини тилига 
чиқаролмай, охир-оқибат ота-онаси буткул 
бошқа муҳитдаги оилага узатиб юборадиган-
лари ҳам бўлади.

Яна ўнга яқин битирувчининг мақсади, 
атрофидагиларнинг муносабати билан қи-
зиқдим. Одамни қувонтирадиган ҳолатлар 
ҳам йўқ эмас, бироқ кўнгилни хуфтон қила-
диганлари тош босадигандек. Улардан бири 
тезроқ 18 ёшга тўлишнию хорижга — акаси-
нинг ёнига ишлашга кетишни кута бошлаган. 
Кошкийди, у орзу қилаётган ерлар ота-она-
сининг уйи каби беминнат, бағрикенг бўлса. 
Кошкийди, бу йигитнинг бирор ҳунари ёки 
олий маълумоти бўлса. Бунингсиз у ерларда 
рўшнолик топа олмаслигини тушуняптими-
кан? Наҳотки, бу ёшларга мактабда, маҳал-
лада, оилада дунёда яхши яшаш учун ўқиш, 
изланиш, ўзини кашф этиш лозимлигини уқ-
тирадиган, чет элга мардикор бўлиб эмас, та-
лабгир мутахассис сифатида ҳам кетиш мум-
кинлигини тушунтирадиган одам бўлмаса?!

Тўғри, битирувчилар орасида олдига қатъ-
ий мақсад қўйган, керак бўлса, ҳали мактаб-
ни битирмай туриб, дунёнинг энг нуфузли 
олийгоҳлари талабалари сафидан жой олаёт-
ганлар ҳам кўп. Бироқ гап бу йил мактабни 
битираётган 400 мингдан зиёд ёшнинг уму-
мий ҳолати ҳақида.

Аслида, қунт билан киришсак, ҳар қандай 
ишни қила оладиган халқмиз. Мана, яқинда-
гина ҳамюртимиз, иқтисодчи Ботир Қобилов 
дунёнинг 3-рақамли университети Гарвардда 
фан доктори унвонини олган биринчи ўз-
бек йигити сифатида эътироф этилди. Энди 
ўйлаб кўрайлик: Ботир Қобилов ҳам бундан 
ўн йиллар илгари худди ҳозирги битирувчи-
лар каби ўзимизнинг мактабни тамомлаган 
ўқувчи эди-ку. Хўш, у бу ютуқларга қандай 
эришди? Шубҳасиз, уни, аввало, ўзидаги 
хоҳиш, сўнг атрофидаги муҳит мақсадлари 
сари етаклай олди. Лекин бир жиҳат аниқки, 
бундай ютуқ замирида устозларининг ҳамда 
оиласининг ҳиссаси катта. Демак, ҳаракат 
қилса, уддаласа бўлар экан. Энди яна савол 
туғилади: биз ҳар йили Ботир Қобилов каби 
минглаб, борингки, юзлаб ёшларни вояга 
етказа оламизми? Бироқ ҳануз ланжлик кай-
фиятидан чиқиб кета олмаётган таълим ти-
зимимиз ҳамда тўй-ҳашамга борини сочиб, 

боласининг тарбиясига бефарқ аксар ота-
оналарнинг ҳолига қараб, нима деб жавоб 
беришни билмайди киши.

Бир халқнинг оғзаки ижодида шу нақл-
ни ўқигандим: “Мақсадсиз ота-она мақсад-
сиз келажакка пойдевор қўяди”. Ҳақиқатан, 
шундай. Мўъжизалар ҳар доим ҳам юз бе-
равермайди, яъни ғирт саводсизларнинг бо-
ласи ҳар доим ҳам буюк олим бўлиб етиша-
вермайди. Мақсадимиз эртанги кунимизни 
бугунимиздан яхшироққа айлантириш экан, 
биринчи ўзимиз ўзгарайлик. Бугун илм-фан 
фақат хослар учун эмас, барча учун бирдек 
зарур эканини англаб етайлик.

Таҳлилларни янада аниқлаштириш мақса-
дида мактабдаги биринчи устозим Нилуфар 
Каримова билан суҳбатлашдим.

— Ҳозирги болаларнинг кўпида енгил 
ҳаёт тарзига мойиллик кучлироқдек, — дей-
ди устозим. — Бу истак улар онгида яхши-
лик ва ёмонлик, гуноҳ ва савоб орасидаги 
пардага зиён етказмоқда. Айрим ёшлар енгил 
ҳаётга тезроқ эришиш учун қимор ўйинлари-
га муккасидан кетаётгани бор гап. Бундай ту-
зоққа тушиб қолганлар ҳақида шахсан ўзим 
баъзиларининг ота-онасига хабар бердим. 
Афсуски, уларнинг кўпи нима ҳақида гапи-
раётганингизни ҳам тушунмайди. Менимча, 
ота-оналар ва фарзандлар дунёқарашида кат-
та бўшлиқ пайдо бўлди. Бу бўшлиқни тўлди-
риш эса ечимга муҳтож масала.

Масалани таҳлил қилар эканмиз, сабаб 
изидан сабаблар келиб чиқаверади. Аммо 
бунинг илдизи асрлар давомида тилдан тил-
га кўчиб келаётган мақол мазмунига бориб 
тақалади: “Қуш уясида кўрганини қилади”. 
Демак, мактабни битириб, ҳаётий танлов 
қаршисида турган ёшлардан гина қилиш-
дан аввал тарбиячиси бўлган ота-оналарга 
миллат келажаги борасидаги улкан масъу-
лиятини эслатиб, мурожаат қилиш ўринли, 
назаримда.

Зеро, мамлакатимизда туғилган ҳар бир 
бола маънан мукаммал, инсоний эркига эга 
шахс бўлиб етишишга ҳақли. Ҳар бир қиз 
балоғат ёшига етар-етмас узатилиб, соф ор-
зуларидан айро ҳолда рўзғор ташвишларига 
кўмилиб қолишга эмас, жамиятда ўз ўрнини 
топа оладиган инсон бўлишга лойиқ. Ҳеч 
биримиз қолоқ дунёқарашларимиз билан ке-
лажагимиз эгаларининг мақсадларини бўғиб 
қўйишга ҳаққимиз йўқ.

Жонибек АЛИЖОНОВ,
“Янги Ўзбекистон” мухбири

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1854.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.

Давлатимиз раҳбари шу йил 15-16 фев-
раль кунлари Андижон вилоятига ташрифи 
давомида мактаб театрида тарбияланаётган 
ўқувчиларнинг саҳна чиқишларини кўриб, 
барча умумтаълим мактабларидаги театр 
студиялари ўртасида телекўрсатув шаклида 
танлов ташкил этиш таклифини берган эди. 
Ота-оналарнинг аксарияти ишдан бўш пайт-
да телевизор қаршисида бўлади. Ёшларни 
театр санъатига қизиқтириш борасидаги иш-
лар, ижтимоий ва маданий ҳаёт ҳақида аҳо-
лига кенг тушунча бериш мумкин. Бу билан 
ҳудудларда театр маданияти ва санъатини 
ривожлантириш ҳам кўзда тутилган.

Шу ўринда савол туғилиши табиий: юр-
тимиздаги барча умумтаълим мактабида ҳам 
театр студияси борми? Уларга ким раҳбар-
лик қилади? Ўқувчилар қай даражада жалб 
этиляпти?

Мактабгача ва мактаб таълими вазирлиги 
маълумотига кўра, бешта муҳим ташаббус 

доирасида 2019 йили мактабларда ҳаваскор 
ёшлар театр студиялари ташкил этилган. Айни 
пайтда улар 3 мингдан зиёд бўлиб, 300 мингга 
яқин ўқувчини қамраб олган. Театр студия-
ларига адабиёт ўқитувчилари раҳбарлик қи-
лади. Ўқувчилар сонига кўра, баъзи мактаб-
ларда 3-4 та театр студияси мавжуд. Мазкур 
тажриба миллий маданиятни шакллантириш-
га қаратилган қатор асарлар саҳнага олиб 
чиқилиши билан ҳам аҳамиятли. Театр сту-
диялари иштирокчилари “Шум бола”, “Бой 
ила хизматчи”, “Соғ танда соғлом ақл”, “Бола 
пошшо”, “Болари”, “Қайдасан, болам?”, 
“Қалдирғоч билан майна”, “Тилла туёқли 
оҳу” каби асарларни саҳналаштирмоқда.

Бу йил илк бор ўтказилаётган “Турон” 
мактаб театри танловида иштирок этишни 
истаган жамоалар turonteatri.uz платформа-
си орқали онлайн рўйхатдан ўтди. Барча ҳу-
дудларда мактаб директорининг маънавий-
маърифий ишлар бўйича ўринбосарлари 
иштирокида танлов мазмун-моҳиятини кенг 
тарғиб қилишга оид семинарлар ўтказилди. 
Дастлаб секторлар бўйича саралаб олинган 
жамоалар беллашувнинг туман босқичида 
қатнашди. Танлов низомига кўра, 8 нафар 
7-11-синф ўқувчиси бир жамоада иштирок 
этади. Жамоалар учта шарт асосида белла-
шади.

Актёрдан кам бўлмаган 
ўқувчилар бор

Кўрик-танловнинг ҳудудий босқичларида 
Ўзбекистонда хизмат кўрсатган артист Саи-
да Раметова, сўз устаси Валижон Шамсиев, 
Ўзбекистон давлат ёш томошабинлар театри 

Президентимизнинг 2023 йил 12 июлдаги 
“Хива — 2024 йилда ислом дунёсининг туризм 
пойтахти” халқаро тадбирига тайёргарлик 
кўриш ва уни ўтказиш чора-тадбирлари тўғ-
рисида”ги қарорига мувофиқ ташкиллашти-
рилаётган мазкур халқаро анжуманда ана шу 
янгиланишлар меҳмонлар эътиборига ҳавола 
этилади.

2023 йилда мамлакатимизга ташриф буюр-
ган хорижлик сайёҳлар сони салкам 7 мил-
лионни ташкил этган бўлса, “Ўзбекистон 
бўйлаб саёҳат қил” дастури доирасида рес-
публика бўйича жами 20,6 миллион маҳаллий 
сайёҳ юртимизнинг диққатга сазовор маскан-
ларига саёҳат уюштирди. 2023 йил давомида 
853 та янги жойлаштириш воситаси (24 минг 
883 та ўрин), шундан 134 та меҳмонхона,  
232 та хостел, 452 та оилавий меҳмон уйи,  
3 та санаторий ва соғломлаштириш объекти 
очилиб, жами сони 5526 тага, ўринлар сони 
141,1 мингтага етказилди. Бугунги кунда мам-
лакатимизда 2725 та туризм ташкилоти ва  
2551 гид-экскурсовод фаолият юритмоқда.

Ўзбекистонда туризмнинг миллий ва за-
монавий инфратузилмасини шакллантириш, 
самарадорлиги ва рақобатбардошлигини таъ-
минлаш асосида соҳанинг миллий иқтисодиёт-
даги улушини ошириш тараққиётнинг долзарб 
масалаларидан ҳисобланади. Бунда Президен-
тимизнинг 2016 йил 2 декабрдаги “Ўзбекистон 
Республикасининг туризм соҳасини жадал ри-
вожлантиришни таъминлаш чора-тадбирлари 
тўғрисида”ги фармони муҳим аҳамиятга эга 
бўлиб, иқтисодиётда биринчи маротаба туризм 
соҳасига стратегик сектор мақоми берилди, на-
тижада мамлакатда сайёҳларга хизмат кўрса-
тувчи ёндош соҳалар ва тармоқлар ривожини 
таъминлашда миллий туризм соҳасининг янги 
босқичи бошланди.

Халқаро туризмни ривожлантиришда хори-
жий давлатлар ва халқаро ташкилотлар билан 
ҳамкорлик йўлга қўйилиши, биргаликда тур-
ли тадбирлар ўтказилиши муҳим аҳамиятга 
эга. Бу эса ўз-ўзидан мамлакатимизнинг ту-
ризм имкониятларини хорижда тарғиб этиш, 
хорижий инвестор ва ишбилармонларни кенг 
жалб қилишга, қолаверса, ҳамкор ташкилотлар 
билан амалга оширилаётган ишлар нафақат 
туризм соҳаси ривожланишига, балки юрти-
мизнинг жаҳон ҳамжамиятидаги обрўси янада 
ошишига ҳам олиб келади. 

2023 йилда Жаҳон туризм ташкилоти Бош 
Ассамблеясининг XXV сессияси Самарқанд 
шаҳрида ўтказилди. Юқори даражадаги тад-

Уни бутун дунёга тарғиб этишнинг 
муҳим босқичи бошланди

Жорий йил 31 май — 2 июнь кунлари 
юртимизнинг гўзал воҳаси Хоразмда 
“Хива — 2024 йилда ислом дунёсининг 
туризм шаҳри” халқаро тадбири  
ҳамда Ислом ҳамкорлик ташкилотига 
аъзо давлатлар туризм вазирларининг  
XII йиғилиши ўтказилади.
Дунё миқёсидаги бундай нуфузли 
тадбирга айнан юртимиз мезбонлик 
қилаётгани бежиз эмас. Ўзбекистонда 
кейинги йилларда туризм соҳасида 
жуда кўп ўзгаришлар бўлмоқда: соҳа 
ривожига доир меъёрий-ҳуқуқий 
ҳужжатлар қабул қилиниши, халқаро 
ва маҳаллий тадбирлар, янги таълим 
муассасалари фаолияти йўлга қўйилиши, 
энг муҳим жиҳат — сайёҳлар оқими бир 
неча баробар ошиши, ўзига хос туризм 
маҳсулотлари, янгича йўналишларни 
ривожлантириш, инфратузилмани 
такомиллаштиришга оид саъй-
ҳаракатлар, хорижий инвесторларни 
жалб қилиш, Ўзбекистоннинг кўплаб 
халқаро рейтингларда юқори ўринларни 
эгаллаши каби қатор янгиланишлар 
бунга асосий омилдир. 

бирнинг Ўзбекистонда ўтказилиши мамлака-
тимиз учун тарихий ҳодиса, десак тўғри бў-
лади. Иқтисодий ҳамкорлик ташкилоти 2023 
йилда Шаҳрисабзга ушбу ташкилотнинг ту-
ризм пойтахти мақомини берди. Шу муносабат 
билан Шаҳрисабз шаҳрида 2024 йилда Иқти-
содий ҳамкорлик ташкилотига аъзо давлатлар 
ҳамкорлигида халқаро тадбир бўлиб ўтди. 

Ислом ҳамкорлик ташкилотига аъзо дав-
латлар туризм вазирларининг 2022 йил 27-29 
июнь кунлари Боку шаҳрида бўлиб ўтган XI 
йиғилишида қабул қилинган қарорга асосан, 
“Хива — 2024 йилда ислом дунёсининг туризм 
пойтахти”, деб эълон қилинди. Бу ҳақда кўп-
гина хорижий оммавий ахборот воситалари ва 
ижтимоий тармоқларда маълумотлар берилди. 

Хусусан, Малайзиянинг BERNAMA миллий 
ахборот агентлиги “Хива — 2024 йилда ислом 
дунёсининг туризм пойтахти” брендини илгари 
суриш бўйича улкан режаларини эълон қилди” 
сарлавҳали мақола чоп этди. Мақолада Хива 
бой меъморий мероси ва жўшқин маданиятини 
намойиш қилиш мақсадида ислом дунёсининг 
туризм шаҳри бўлишга ҳозирлик кўраётгани 
қайд этилган: “Қарор Ислом ҳамкорлик таш-
килоти (ИҲТ) вазирлар кенгашининг 2022 йилда 
Бокуда бўлиб ўтган йиғилишида қабул қилинган 
эди. Ўзбекистон ҳукумати зиёрат, маданий ва 
ишбилармонлик туризми салоҳиятини ривож-
лантириш мақсадида 2024 йилда ўтказилиши 
лозим бўлган бир қатор юқори даражадаги 
тадбирларни белгилаб берди”.

Нашрда ёзилганидек, 2500 йил аввал асос 
солинган Хива Ўзбекистондаги энг қадимий 
шаҳарлардан бири сифатида танилган. 1990 
йилда ЮНEСКОнинг Жаҳон маданий мероси 
рўйхатига киритилган қадимий Ичан қалъа 
Ипак йўли бўйлаб яхши сақланиб қолинган 
ўрта аср иншоотларидан бири ҳисобланади.

— Ташриф буюрувчилар лабиринтли кў-
чаларда сайр этиш, баланд миноралар ва 
нақшинкор масжидларни томоша қилиш 
чоғида ўтмишга қайтади, — деб ёзади 
BERNAMA. — Хива нафақат моддий меро-
си, балки  ЮНEСКО томонидан инсоният 
номоддий маданий меросининг ажралмас 
қисми сифатида эътироф этилган Хоразм 
рақси — “Лазги” каби миллий қадриятлари 

билан ҳам машҳур. Хоразм таомлари, жум-
ладан, тухум барак ва маҳаллий балиқдан 
тайёрланган ноёб таомлар минтақанинг 
ўзига хос маданиятини тушуниш имконини 
беради.

Давлатимиз раҳбарининг 2023 йил 12 июл-
даги “Хива — 2024 йилда ислом дунёсининг 
туризм пойтахти” халқаро тадбирига тайёр-
гарлик кўриш ва уни ўтказиш чора-тадбирла-
ри тўғрисида”ги қарорида Ислом ҳамкорлик 
ташкилотига аъзо давлатлар туризм вазирла-
рининг (ICTM) XII йиғилишини Хива шаҳрида 
ўтказиш кўзда тутилган. Иқтисодий ҳамкорлик 
ташкилоти, унга тегишли муассасалар, ҳамкор 
молиявий ва бошқа тузилмалар раҳбарияти 
ҳамда аъзо давлатлар туризм вазирлари ишти-
роки кутилмоқда. Учрашув давомида ташки-
лотга аъзо мамлакатларнинг туризм салоҳияти 
тақдимоти ўтказилади, туризм соҳасида амал-
га оширилган ишлар натижаси таҳлил қилина-
ди, келажак режалар белгилаб олинади.

Халқаро тадбирни олий даражада ўтказиш-
га катта тайёргарлик кўрилди. Хусусан, ҳудуд-
да меҳмонлар учун қулайлик яратиш мақса-
дида сайёҳлик харитаси ва сайёҳлик-ахборот 
йўл кўрсаткичлари ўрнатилди. Инглиз ва араб 
тилларида ҳудуднинг туризм салоҳияти ва ма-
даний мерос объектлари тўғрисида батафсил 
ахборот берувчи тарғибот материаллари тай-
ёрланди. Ислом ҳамкорлик ташкилотига аъзо 
давлатларнинг оммавий ахборот воситалари 
вакиллари учун Хоразм вилояти бўйлаб инфо-
тур ташкил этилди.

Хива шаҳрида Паҳлавон Маҳмуд хотира-
сига бағишланган “Strongmen” халқаро баҳо-
дирлар ўйини ва “Taste of Uzbekistan Festival” 
гастрономик фестивали юқори даражада ўт-
казилиб, уларга 10 мингга яқин сайёҳ жалб 
этилди. Халқаро тадбир иштирокчилари учун 
Тошкент, Урганч ва Хива шаҳарларидаги меҳ-
монхона ва овқатланиш шохобчалари тайёрла-
ниб, ўз навбатида, ушбу жойларда зиёрат ту-
ризмига мос хизматлар ташкил қилинди.

Жорий йил мартда ИҲТ котибияти вакил-
ларидан иборат гуруҳ мамлакатимизга ташриф 
буюрди. 

Халқаро тадбирда иштирок этувчи 55 та 
давлат, 10 та халқаро ташкилот, 100 дан ортиқ 
хорижий ва маҳаллий оммавий ахборот во-
ситаси ҳамда ижтимоий тармоқ вакилларига 
таклифномалар юборилган. Тадбир қатнашув-
чиларининг юқори даражада иштирокини таъ-
минлаш бўйича мамлакатимизнинг мутасадди 
ташкилотлари вакиллари ИҲТ котибияти ва 
аъзо давлатлар билан тизимли ишлар олиб 
бормоқда.

Ислом ҳамкорлик ташкилотига аъзо давлат-
лар туризм вазирларининг XII йиғилиши Хива 
шаҳрида ўтказилиши туризм соҳасининг етак-
чи вакиллари, хорижлик инвестор ва ишбилар-
монлар, ташкилотга аъзо давлатларнинг вакил-
лари ҳамда кўплаб сайёҳларни жалб этиш учун 
катта имконият. 

Қолаверса, жаҳон иқтисодиётида шиддат-
ли рақобатбардошлик кураши кечаётган, янги 
бозорларни маркетинг тадқиқотлари асосида 
ўрганиш ва забт этиш, туризмнинг янгидан 
янги турларини жорий қилиш жараёни давом 
этаётган бир пайтда Ўзбекистоннинг халқаро 
миқёсдаги туризм салоҳиятини ва у орқали 
турдош тармоқларини янада ривожлантириш 
улкан аҳамиятга эга.

Алишер ЭШТАЕВ, 
иқтисодиёт фанлари доктори, 
профессор

Ў£УВЧИЛАРНИ 
ВАТАНПАРВАРЛИК 

РУ¥ИДА ТАРБИЯЛАЁТГАН
ТЕАТР СТУДИЯЛАРИ

актёри Барот Ҳасанов ҳакамлар ҳайъати тар-
кибида иштирок этди.

— Танловнинг вилоят босқичларини ку-
затар эканман, бухоролик ўқувчилар эътибо-
римни тортди. Уларнинг аввалдан математика, 
шахматда етакчи эканини билардим. Санъатда 
ҳам фаоллик кўрсата олишини шу беллашув-
да кўрдим, — дейди Барот Ҳасанов. — Ишо-
насизми, ҳатто баъзи театрларда ишлаётган 
актёрлардан истеъдоди кам бўлмаган йигит-
қизлар саҳнага чиқди. Саҳна кўринишининг 
куладиган, йиғлайдиган жойларида бизни ҳам, 
томошабинни ҳам ишонтира олишди. Хоразм 
аҳли азалдан санъаткор. Миллий чолғу асбоб-
ларини маромига етказиб чаладиган, “Лазги”-
ни қойилмақом қилиб ижро этадиган ўқув-
чилари бор. Қорақалпоғистонлик ёшлар кўз 
ўнгимизда бой маданиятни жонлантирди. Қо-
лаверса, уларнинг дарсликдан ташқари Оскар 
Уайлднинг “Бахтли шаҳзода” эртагини замо-
навий руҳда саҳналаштиргани эътиборимизни 
тортди. Саҳна кўринишида бугуннинг долзарб 
муаммолари маҳорат билан очиб берилган. 
Аслида, низомда жамоалар дарсликлардаги 

асарлардан фойдаланиши кўзда тутилган. 
Аксарият мактаб жамоалари бир хил асарлар 
билан ўзини чеклаб қўйган. Жумладан, ками-
да 3 та, бўлмаса, 5-6 та жамоа “Жалолиддин 
Мангуберди”ни саҳналаштирган. Тўғри, рақо-
бат бўлади. Лекин хилма-хиллик янада яхши. 
Ваҳоланки, дарсликларда жуда кўп асарлар 
берилган.

Ҳакамлар ҳайъатининг яна бир аъзоси, 
 актёр Турғун Бекназаров бу танлов ёшлар 
учун катта имкон эканини таъкидлади:

— Жойларда юрагида ўти бор, профес-
сионал актёрларга тенглашадиган иқтидор 
эгаларини кашф қилдик. Қаранг, мактабларда 
шундай ўқувчилар бор экан, билмай юрган 
эканмиз. Бу даражага етиш учун болалари-
миз, албатта, кўп китоб варақлаган, нутқи 
устида ишлаган, умуман, изланган. Шу боис, 
бундай танловлар ўқувчиларнинг маънавия-
тини оширади, санъатга ҳайрати, ҳурматини 
зиёда қилади деб ўйлайман.

Дўстлик ғалаба қозоняпти

Набирасини Жалолиддин Мангуберди 
образида кўриш учун танловга келган хо-
размлик Раъно Сайлиева барча иштирокчи-
ларнинг маҳоратига “беш” баҳо қўйди. Она-
хон шу танлов туфайли невараси кўп китоб 
ўқиётгани, нутқи устида ишлаганидан хур-
санд. “Болажонимни саҳнада актёр сифатида 
кўриб жуда руҳландим”, дейди у.

Жараёнларда ўқувчиларнинг барчаси ҳам 
театр санъатига ошно эканини, актёрлик ма-
ҳоратини кўрсата оляпти. Ҳакамлар асардан 
олинган парчанинг нечоғлиқ тўғри танланга-
ни, тарбиявий аҳамияти, саҳна декорацияси, 
ўқувчилар либосига алоҳида эътибор қарат-
япти. Қувонарлиси, ўрин ололмаган жамоа-
лар эътироз билдириб, тушкун ҳолда чиқиб 
кетаётгани йўқ. Ўзларидан кучли жамоалар-
нинг чиқишини зўр қизиқиш билан кузатяпти, 
самимий олқишлаяпти. Бир сўз билан айтган-
да, “Дўстлик ғалаба қозонди” деган чиройли 
жумлани “Турон” мактаб театри танловига 
нисбатан қўллаш жуда ўринли бўлади.

— Натижа ҳақида гапирсак, бизни хур-
санд қилган жиҳатлардан бири шуки, мактаб 
ички рўйхатида турадиган баъзи ўқувчилар 
ҳам танловга бефарқ эмас. Директорларнинг 
маънавий ишлар бўйича ўринбосарларидан 
шу каби маълумотларни эшитиб, янада руҳ-
ландик. Зотан, фанларни яхши ўзлаштира 
олмаса-да, Шум бола ролини қойилмақом 
ижро этаётган ўқувчиларни учратяпмиз, — 
деди Мактабгача ва мактаб таълими вазир-
лиги вакили Индира Холдорова. — Очиғи, 
умумтаълим мактабларида шу пайтгача театр 
йўналишида танлов ўтказмаган эканмиз. Кў-
рик-танловнинг жуда тўғри ва вақтида йўлга 
қўйилганини ўзимиз ҳам жараёнда чуқурроқ 
тушуниб етдик. Зеро, ўзининг нимага қодир-
лигини қайси йўл билан кўрсатишни билмай 
юрган ўқувчилар учун мазкур танлов катта 
тажриба майдони вазифасини ўтай бошлади.

Кўрик-танлов ўқувчиларда ўзгача қизи-
қиш уйғотди. Тошкентлик Убайдулла Собир-
жонов “Темир хотин” асаридаги Олимтой 
ролида ўзини синаб кўрди. У бунинг учун ки-
тоб ўқишдан ташқари кўплаб атамаларни ўр-
ганганини айтди. Зеро, Олимтой фан тилида 
гапиради. Убайдулла ўзи яратган образни то-
мошабинлар илиқ қабул қилганидан хурсанд.

Чингиз Айтматовнинг Найман онаси об-
разини саҳнада жонлантирган жиззахлик 
ўқувчи қизнинг оналарга нисбатан ҳурмати 
минг чандон ошгани аниқ. Зотан, у энди бар-
ча оналарни жафокаш она тимсолида кўра 
билади.

Мана буни рағбат, дейдилар

Танловнинг республика босқичи шу 
йил 3-6 июнь кунлари “Ёшлар ойлиги” дои-
расида Бухоро вилояти мусиқали драма теат-
рида, тақдирлаш маросими эса “Пойи калон” 
ансамблида ўтказилиши режалаштирилган.

— Якуний босқичга таниқли актёр ва ак-
трисаларни, экспертларни ҳам жалб қиламиз. 
Улар иштирокида маҳорат дарслари ўткази-
лади. Кўҳна кентларга саёҳат орқали болалар 
ўртасида туризмни ривожлантириш, улар 
 онгига бой тарихимизни сингдиришни назар-
да тутганмиз, — дейди Мактабгача ва мактаб 
таълими вазирлиги етакчи мутахассиси Му-
ҳаммаджон Комилжонов.

Жамоаларнинг ғолиблик учун астойдил 
беллашаётгани бежиз эмас. Бинобарин, рес-
публика босқичи ғолиблари рағбат тариқаси-
да шу йил август ойининг биринчи ўн кунли-
гида Туркияга таълим саёҳатига юборилади. 
Шунингдек, улар Истанбулнинг “Болалар” 
театрида ўзлари ижросидаги миллий спек-
таклни намойиш этади. Иккинчи ва учинчи 
ўринни эгаллаган жамоалар ва фаол ишти-
рокчиларни ҳам махсус совғалар кутяпти.

Муножат МЎМИНОВА,
“Янги Ўзбекистон” мухбири

Ташаббуснинг қаноти борСайёҳлик

Президентимизнинг 2022 
йил 2 февралдаги “Маданият 
ва санъат соҳасини янада 
ривожлантиришга доир 
қўшимча чора-тадбирлар 
тўғрисида”ги қарорига 
биноан, ўқувчиларда 
нотиқлик санъати ва саҳна 
маданиятини шакллантириш, 
таълим муассасаларидаги 
ўқувчилар театр студиялари 
фаолиятини қўллаш, ижодий 
ва интеллектуал қобилиятини 
ривожлантириш мақсадида 
Мактабгача ва мактаб таълими 
ҳамда Маданият вазирликлари 
ҳамкорлигида “Турон” мактаб 
театри республика танлови 
ўтказиб келиняпти.

МИЛЛИЙ ТУРИЗМ


